ASO SA: 25 TANUARI 2026 (Aso Sa o Tupulaga)

MATAUPU: FAAILOGA UA LIUA’INA

TUSI FAITAU: Galuega 9: 1 - 19

FESOASOANI MO LE TA’ITA’L

Liuaina e uiga tutusa ma le upu suiga, e faamatala ai le eseesega o
foliga vaaia ma maitauina ai le tulaga ua suia mai foliga vaaia sa i ai,
1 se isi vaaiga fou, po o le liliu ese mai le itu na ui atu ai muamua, ae
savali agai le isi itu. Ua tatou masani i le olaga nei, i le taimi muamua
sa ola lava le tagata ma savali i le ala ua loto i ai, pei o le mulimuli i
manaoga, taiga i le mea o loto i1 ai, po o manatunatuga i mea a le
lalolagi e foliga e sa’o ma lelei, o le olaga tuai lena. Ae ina ua fetaia’i
ma le Atua ma talitonu ia te ia e ala i le faatuatua ia Iesu, ua suia atoa
ai ma mulimuli atu ia te ia, ona ta’u lea ua liuaina i le olaga fou.

E pei lava o le savali ma ui atu 1 se ala ma iloa ai e ono afatia ai le
soifua ma le ola, ona liliu lea ma mulimuli atu i se ala e sili atu toe
saogalemu, o le ala tonu lena e tau i le ola. O le olaga tuai, o le ola i
le manatu faapito, o le faia o le agasala atoa ma le le tumau, ae o le
olaga fou, o le ola atoa mo le Atua ma taialaina e lona Agaga Paia e
iai lona faamoemoe, ¢ maua foi le filemu ma faatupu ai pea le
faatuatua.

E le na o le faia o se mea sili ma lelei, ac o le fausiaina ma
faasagatonuina le olaga o le tagata ina ia faafouina atoa le itu i le tino,
mafaufau ma le agaga, faatasi ai ma le fesoasoani mai o le Atua i aso

uma ina ia faatumauina le avea ma tagata fou. Pei ona faamauina i le
2 Korinito 5:17 e faapea, “Afai o ia Keriso se tasi, o le tagata fou ia,
ua mavae le mea tuai, ua oo mai le mea fou”

FAATINOGA O LE MATAUPU - Faatalanoa le mataupu.

Fesiligia le autalavou ina ia faaali ni o latou lagona ma manatu e uiga
1 le ata atoa o le liua ai o le olaga tuai o le tagata mai le natura ua
masani ai, i se olaga e le gata ua suia faafuase’i ac ua suia ma le
faamaoni, ua na o le Atua lava ua faatumulia ai, ae po o le a so latou
manatu i le ma’ema’ea o Saulo ma lona faamaoni i lana galuega sa
fai, ma le tulaga i le valaauina ma le tofiaina o ia e le Atua i le vaaiga
faa-le-tagata?

AOTELEGA O LE MATAUPU

O le aotelega o lenei mataupu, o lo o faailoa manino mai ai e Paulo le
Atua pule aoao, e tele gese lona to’asa ae tele naua lona alofa. O le
Atua e ati lana silafaga i loto ma agaga o tagata uma, e na o la lava e
mafaia ona suia o tatou tagata tuai ma liua e fai ma tagata fou, e
faaaogaina foi soo se tagata i soo se ala na te finagalo ai. O le taua foi
0 is1 aoaoga taua mai le tala 1 le liua o Saulo, pei o lona faamaoni 1
lana galuega o se ta’ita’i 1 le malo o Roma, e taitaina ai mafaufau o
tupulaga i le suiga o le olaga ua 0’0 ai nei, mai le tamaitiiti i le avea
ma tama ma teini talavoa ma le suia ai o matafaioi ma nafa tauave e
faatinoina le faiva o le tautua aua o lo latou faalupega lea, o vae ma
lima e tautuaina le Ekalesia.



ASO SA: 01 FEPUARI 2026

MATAUPU: UA FAIVA ESE FOI LOPEPE

TUSI FAITAU: Mareko 2: 23 — 28

FESOASOANI MO LE TA’ITA’L

O lenei fuaitau po o le muagagana faaSamoa, e maua mai le faiva o
le seuga lupe, o lenei foi faiva e 1 ai lava le nofoaga e ta’ua o le tia
seu, po o le vaega ua ati ai faapu’ega maa pei o se faavae o se fale,
mo le faamoemoe e tu tu ai luga tagata e seu lupe. Ae faapea le tala,
o ni taulelea na o e seu lupe, e tasi lava le faamoemoe ina ia maua ni
lupe aua le tausiga, sa i ai foi ma le taulealea o Lopepe lona igoa,
peitai ina ua lata taulelea i le tia e seu ai, ae toe alu ese Lopepe mai le
faiva sa o e fai, maua le muagagana, “Ua faiva ese foi Lopepe”

Faata’ita’iga o le talanoaga a le aiga potopoto e sailia ai se tasi e nofo
1 le suafa matai, finagalo isi suli e faatu mai se tasi o lo o tautua
aitaumalele (o le tagata e nofo i atunuu i fafo, ae o lo o faia le tautua
e ala i le lafo mai o tupe e fai ai faalavelave a le aiga) ao finagalo a
nisi e fili se tagata o lo o tautua tuavae (tagata o loo nofo i Samoa ma
tautua i le aiga)

Ona sa’o ai lea o le upu e tonu lava le tagata i ona manatu aua poo
le a lava le auala o faatino ai le tautua, e faamanuiaina lava i le avea
ma matai, e pei o le alagaupu, O le ala i le pule o le Tautua. E pei o
le tulaga na fesiligia ai e le au Faresaio Iesu ma lana au soo ina ua
latou tau au o saito e aai ai i le Sapati e tusa ma le talitonuga i le

tulafono Iutaia, ma na faatei’a ai ina ua fetalai Iesu, na te faatauaina
le ola o le tagata, afai ua latou faatauaina le tulafono Iutaia, ae aisea
la na latou le molia ai Tavita ina ua soli le tulafono, lea na ia aumaia
areto mai le fale o Atua ma aai ai, a0 mea e sa taputapu ona faia e se
tagata vagana le au Ositaulaga.

FAATINOGA O LE MATAUPU - Fefinaua’iga / Debate

Manatu e faaaoga le Tusi sa faitauina lea ua aumai ai le faataitaiga e
faatatau i le fefinaua’iga po o le debate. Vaavaai i le taua o aoaoga a
Iesu, ma le faaaogaina e taitai o le lotu Iutaia o le tusi tulafono a Mose
na aoaoina ai, ma le fesootaiga i le soifuaga nei. Vaega muamua e IOE
ma lagolagoina fetalaiga a lesu e taua le ola o le tagata, tusa lava pe
faiile Sapati, ma le vaega lona lua e TETEE, ia faamamalu le tulafono
e sa ona faia o se galuega i le sapati.

AOTELEGA O LE MATAUPU

Molimau le tusi a Mareko i le tutua’ai o le au Faresaio ma lo latou
tetee 1 aoaoga a lesu e uiga i le Sapati, na mafua ai ona fai ane, pe
aisea ua fai ai e le au soo le mea e sa ona fai i le sapati. Silafia e Iesu
latou lagona, na ia fetalai a1, pe aisea na latou le fai ai ia Tavita ina ua
ia aumai o areto mai le fale o le Atua ma aai ai ina ua fia aai, o mea
na e sa ona ‘ai ai se tagata, na o le au ositaulaga lava, ma faapea atu
ai, o la lava o le alii o le sapati, ua faia foi le sapati mo le tagata, ae le
o le tagata mo le sapati. O le faamamafa a lesu e aoga tulafono, ae
faataua ia te ia le ola, o le teuteuina o le tulafono e le vaoia i le Sapati
le galuega alofa e faia ina ia faasaoina ai le ola.



ASO SA: 08 FEPUARI 2026
MATAUPU: FAASINOGA MAI LE ATUA
TUSI FAITAU: Faamasino 7: 5—-9

FESOASOANI MO LE TA’ITA’I

Ua manino lava le faamoemoe ua aumai i le mataupu o lenei aso, lea
ua tatou mautinoa mai le tusi faitau, o le filifiliina o le au tau a Isaraelu
aua ua ia tuuina atu o Mitiana i lima o Kitiona, peitai silafia e le Atua,
a tau Isaraclu ma manumalo ai, ona faapea ifo lea o lo latou malosi
ma le toatele na malo ai. Lea na faasino ai loa e le Atua ia Kitiona ina
1a oifo le au tau i le vai e feinu, a o le taimi lea na tofotofoina ai i latou
ma faaitiitia ai le faitau numela o le itu taua a Isaraelu e oatu ma
Kitiona i le taua ma Mitiana. O le Atua e le oge 1 auala e faamanuia ai
lona nuu, tasi lea auala na ia filifilia ai le au tau, o le inu, ina ia iloa e
Isaraelu faapea ma isi malo, o le Atua na tauina le taua ma
faatoilaloina ai Mitiana

O le finagalo lena a le Atua i lana auauna ia Kitiona a’o feagai Isaraelu
ma taua ma isi malo, o le faailoaina o auala na filifilia ai e le Atua le
au tau e tauina le taua, o se auala e lei mafaufauina a ua ala mai ai le
finagalo a le Atua. Faapena foi 1 lo tatou ola, e iai lava taimi tatou te
leiloa e auala mai ai faasinoga a le Atua 1 mea e tatau ma talafeagai
tatou te manuia ai.

FAATINOGA O LE MATAUPU - Vavae i vaega ¢ lua ma faasoa
manatu

o Taumafai vaega taitasi e faamatala so latou faauigaina o vaega
tetele mai le tusi sa faitauina, ae po o le a foi se fesootaiga ia i tatou
e iloa ai le tulaga ma le gaioiga talafeagai e ave iai le faamuamua
pe a oo i taimi e fetaia’i ai ma faigata, e fua iai le filifiliga e tatau ona
fai.

E le aoga le toatele, e faaseseina ai faapea o lo latou malosi na
manumalo ai. Tofotofoina (test) i faatinoga (in action)

Inu etoeto lona uiga o lo o taoto.
Inu to’otuli o lona uiga o lo o punou.

Asu mai le vai i le lima ma inu ai, faailoga o lo o inu toe vaavaai i
le saogalemu

AOTELEGA O LE MATAUPU

Sa avea Kitiona ma faamasino ia Isaraelu, sa ia taitaia foi le au tau a
Isaraelu ao feagai ma taua ma isi malo. Ua fetalai le Atua ia Kitiona
ua toatele naua le nuu, ina nei latou tau le taua ma manumalo ona
mitamita lea ma faapea, o lo latou malosi na manumalo ai, ia fai atu
afai e fia foi se tasi i lona aiga ona alu lea, peitai o lo o toatele lava,
ona fai lea o le togafiti e ave ifo 1 latou 1 le vai ona tofotofoina lea ma
faasino atu ai e le Atua ia Kitiona le 300 o i latou ua ia filifilia e faaola
ia tei latou ma tuuina atu ai Mitiana i o latou lima.



ASO SA: 15 FEPUARI 2026

MATAUPU: LA’ASAGA FOU MA FILIFILIGA

TUSI FAITAU: Mareko 1: 9 — 18

FESOASOANI MO LE TA’ITA’L

O le upu la’asaga e uiga tutusa ma le upu sitepu e faamatala ai se
savaliga agai luma, pei o le upu laasaga fou, lona uiga o le sitepu fou
o le a savalia, ¢ iloa ai le suiga fou ua filifili e agai atu ai. O na laasaga
poo suiga e iai faatasi ma le filifiliga fai a le tagata ina ia manuia ai, e
taua ai le filifili ma le poto, o le vaai mamao ma ia filifili faatasi ma
le Atua e manuia ai le savaliga. Faapena lenei soifuaga o tatou ola ai,
e faamoemoe mea uma ia tatou filifiliga, aua o le a suia ai foi tiute ma
nafa tausi sa masani ae agai atu i se isi laasaga fou ua loto iai, pei o
upu masani na faalogo ai, o lau filifiliga e manuia ai, o lau filifiliga
foi e leaga ai.

E faapena le molimau a le tusitala 0 Mareko ma vaaiga o atagia ai le
filifiliga fai e avea ma avanoa taua e faatautai ai le aga atu i se isi
laasaga fou o le a avauna ai. E tusa ma le tusi faitau, o le vaega tonu
lea o le soifuaga o Iesu na taunuu ai le talaiga a Ioane le teuteu ala i
le papatisoina o Iesu 1 Ioritana. O le ata manino o le laasaga fou o lona
soifua, lea na molimauina ai se vaaiga uiga ese ina ua tatala le lagi ae
afio ifo le Agaga o lona Tama i1 ona luga e pei o se lupe ma faauuina
ma faamanuia i lona alo pele ma amata ai loa lana galuega o le talai
atu o le malo Atua. Le ala lena na taitai ai e le Agaga o le Atua lesu i

le vao ma anapogi ai mo le 40 aso, ¢ le gata o le avanoa lea sei
faatupuina ai lona faatuatua ao sauni ai o ia 1 le isi laasaga o le a
savalia, ae sei muamua lava ona faatoilalo le fili ma ana mailei, lea na
faaosoosoina ai e Satani ma tofotofoina pe faamaoni lona tumau i le
Atua, lea na manumalo ai Iesu i faaosoosoga ina ua mausali lana
filifiliga i le Atua. Le laasaga fou lena na amatalia i lona talai atu ia
salamo aua ua lata mai le malo o le Atua, na avea ma feau taua ia
Simona ma Aneterea o ni tagata fai faiva, ae ina ua fetalai iai lesu e
mulimuli atu ia te ia, e na te faia i laua ma fai faiva i tagata, ua la talia
le valaau ma suia ai o laua nafa tausi e molimauina le isi laasaga fou
ua loto iai ma filifili e fai ma soo a Iesu

FAATINOGA O LE MATAUPU - Suesuega i le Tusi Paia.

Vaevae le autalavou I vaega se lua e Iloilo ma faaali manatu I le aoga
ma le taua o le faiga filifiliga, ae poo le a foi se vaega taua ua mafaufau
ai e tatau ma onomea le filifiliga ua filifili ai. Faasoa foi ma le susuga
I le Taitai mo se faamalamalamaga o le tusi faitau I le taua o le
filifiliga I laasaga fou o le soifuaga.

AOTELEGA O LE MATAUPU.

O le papatisoina o Iesu ma lona faaosoosoina ai i le vao i aso e 40 ma
amatalia ai lana talaiga ma le taua foi o le agapogi. Na valauina ai
Simona ma Aneterea o la olaga atoa o le fai faiva, ina ia mulimuli mai
ia te ia, e fai laua ma fai faiva i tagata, ma la filifili ai e mulimuli atu
ia Iesu o se avanoa taua lea mo laua e auauna ai ia Iesu ma le galuega
a le Atua.



ASO SA: 22 FEPUARI 2026
MATAUPU: TAU’ALAGA E FA’ASAOINA Al
TUSI FAITAU: Teuteronome 6: 10 — 15

FESOASOANI MO LE TA’ITA’L.

O le tau’alaga ¢ mafai ona faamatalaina e faapea o le tauvalaau,
taufono, o le feau taulogologo ina ia faailoa mai ia i tatou, e mafua
ona valaau mai ona o se feau. O le manulauti o lenei mataupu o le
vaavaai 1 le taua o le feau o momoli mai e le tagata o loo tauvalaau.
Pe’a tomanatu i le talafaasolopito o Samoa ma le Mau a Pule i le
tauasa mai ai e tuaa o faigata ma le pologa o pulega faakolone ina ia
maua so tatou saolotoga, ¢ le mafai ai lava ona galo se faalavelave
matuia na tulai mai i le aso 28 Tesema 1929 na tagata-valeina ai le
Ta’ita’i o le Mau, le Afioga ia Tupua Tamasese Lealofi le 3 a’o
taulamua 1 le tauvalaau ma taufono ina ia faatupuina le filemu, e
lagona ai le taua o le tasi o tautua a le Samoa, o le tautua toto, na ia
taualaga ai e faapea, “Samoa filemu pea, ma si o’u toto ne’i
ta’uvalea, a ia aoga lo’u ola mo lenei mea.”

O lana taulaga lena na faasaoina ai tagata e toatele sa auai 1 le solo
tele 1 Apia. O ana toe upu o lo’o faaleoina ai se feau taua e faailoa atu
ma faamanatu pea ina ia faataua ma ia saogalemu ai tagata e toatele.
O lana tau’alaga ua fai lena ma feau taua a’o le amataga o se leo
faaola, ina ia faataunu’uina le faamoemoe ina ia ola ma faasaoina
tagata Samoa o loo ola taotaomia i1 pulega faakolone a Niu Sila 1 lea
vaitau. O le taua lea o le Tau’alaga a Mose e a’oa’oina ai, ia

faamalosia ona faia, ma faataua, ia fai lea ma leo e Tau’alaga ina ia

faasaoina ai le nuu o Isaraelu, o se faatonuga ua fai le Tau’alaga ma
auala e faamanatu ai, pei ona faamamafa mai ina ia taulogologo atu,
o se ata faigofie o loo ta-aofa’i mai i lenei Tusi o se vaaiga ua faataua
ai le mafutaga i totonu o le aiga. Ina ia tatou anaana ma tausi i poloaiga
uma ua fetalai mai ai le Atua ia te oe, o lou atalii, ma le atalii o lou
atalii i aso uma o lou olaga, ma maua ai le faamanuiaga o le faaleva-
leva-ina ai o aso. O le mafua’aga foi lea na ia faamamafa ai le toe
manatunatu, ma sei toe liu-liu le tofa, aua na’o le pau lea o le
faamoemoe mo Isaraelu, o le salamo.

FAATINOGA O LE MATAUPU

Faamatala ma faamalamalama i le autalavou le mataupu, ona tuu lea
1 ai o le avanoa e faasoa mai ai ni o latou lagona ina ua latou iloa le
taua o le alaga na valaau mai ai, pe faapea peana le usitaia le valaau
mai po o le a se mea e ono tupu pe ana le usitaia se faatonuga, o se
avanoa e faasoa mai ai foi le tupulaga i le faatauaina o le feau o loo
valaau mai ai.

AOTELEGA O LE MATAUPU

O le taua o lenei mataupu o le vaai mamao 1 le taua o le feau momoli
mai mo tagata uma, pei ona faailoa mai e le mataupu le taua o le toe
faitauga lona lua aemaise ai o le mau faateuteronome, a usitai i le Atua
ona faamanuiaina lea, ae a le usitai, ona malaia lea, o lea feau taua ina
ia latou usitai pea i le Atua ona fesoasoani mai ai lea o le Atua ia te i
latou 1 aso uma o lo latou ola.



ASO SA: 01 MATTI 2026

MATAUPU: FAATUATUA LE MALUELUE

TUSI FAITAU: Tanielu 6: 10 — 24

FESOASOANI MO LE TA’ITA’L

O le faatuatua, o le faalagolago lea i mea ua faamoemoe i ai, o le
mautinoa lea o mea e le’o vaaia pei ona faamatalaina i le tusi ia Eperu,
e mafua ai ona savali ma le mautinoa le tagata 1 le soifuaga nei. O le
savaliga e fetaia’i pea ma faafitauli ma faigata, aua e le sologa lelei
pea i taimi uma, a 0’0 ina fetaia’i le tagata ma mea faalavelaveina ai,
o ituaso ia e lu’itauina ai le faatuatua pe tumau maumausali pe
maluelue foi. O le faatuatua e le maluelue e mafua ona o le tumau pea
o le ola faalagolago ma le faamoemoe, atoa ai ma le mautinoa i le
Atua, tusa lava pe fesoua’ina i fita o le ola nei.

O Tanielu o se tasi o taulealea sa Iuta na aumai i Papelonia ina ua
faatafea le nuu a le Atua, na omai i Papelonia o talavou lona soifua a
o lenei ua tagata matua. O le mautinoa lea o Tanielu na mafua ai ona
le maluelue lona faatuatua ma le ola talitonu, e ui ina lamatia lona ola
e ona fili. O se tagata e latalata lona loto 1 le Atua ma ua faamanuiaina
foi o ia 1 le meaalofa o le faamatala miti atoa ai ma faailoga, o lona
faaliliuina ai o tusitusiga o i le mataupu e 5 na avea ai o ia ma pule i
le malo, o se tasi o tagata e faamoemoe iai Tariu ma le malo o Peresia
ao latou pulea le lalolagi i lea vaitau. O le tofiga ua tofia ai Tanielu ua
inosia ai o ia ona o lona atamai, lea na taupulepule ai loa alii sili 1 se
auala e sala ai Tanielu ae se’ia molia o ia i luma o le tupu.

Ua silafia e Tanielu ua sainia e le tupu le vavao ma le iuga e oo iai
pe’a le usitaia e se tagata, e lafoina 1 le lua o leona, ae lei avea le
faamata’u mai o le oti e taofia ai lana masani o le tapuai tai faatolu 1
le aso i lona Atua ua ia faatuatua iai. Ua faataunuuina le sala ma ua
lafo Tanielu 1 le lua o leona, e ui i se naunau o Tariu e faasaoina
Tanielu, ae ua ia talitonu, o le Atua o loo auauna ma faatuatua iai
Tanielu o ia na te laveaiina o ia. Fai mai ua maliu atu le tupu ma le
faanoanoa tele, ua le manogi se mea e ai, ua leai foi ni laaupese e ono
faafiafiaina o ia, ma ua le lagona foi se fia moe ona o lona manatu
alofa ia Tanielu o se tagata e faamaoni ma ua pele foi ia te ia. Ua pei
o ni ufi e tutupu i tino o le tupu i le taeao ina ua ala usu ifo i le lua o
Leona, ma ua vivii o ia ina ua faasaoina e le Atua Tanielu mai leona.
O le iuga, ua le gata ua faasalaina i latou o e sa faufau ia Tanielu, a ua
tupu le matau ma le faatuatua i le Atua o Tanielu ona o le vavega
ofoofogia ua fai ona o lona faatuatua le maluelue.

FAATINOGA O LE MATAUPU

Vaevae 1 vaega se lua, ona faasoa lea 1 fuaiupu ua tuuina atu e tatala
mai ai manatu a tupulaga ina ia faalautele ai pea le malamalama I le
mataupu, vaega muamua, faasoa mai le fuaiupu e 10 faagata mai le
13, ao le vaega e lua faassoa mai le fuaiupu e 14 agai le fuaiupu e 24
poo a ni vaega taua o loo faamamafa mai ai le tumau o le faatuatua o
Tanielu.

AOTELEGA O LE MATAUPU.

O le tala ia Tanielu o le auauna a le Atua sa tofia o ia e Tariu le tupu o
Peresia e fai ma pule i alii sili ona o lona atamai, ae ua avea ma auala

e lamatia ai o ia ma inosia ai e isi alii sili, ma faufau ai loa se auala
latou te molia ai o ia aua latou te iloa e iai lava le Atua o loo auauna
iai Tanielu e ese mai le atua o Peresia, lea na latou fausia ai le finagalo
a le tupu ma sainia ai le tulafono ina ia usutaia e tagata uma, afai e
faatautee se tasi o le a lafo i le lua o leona, o le faatuatua o Tanielu 1
lona Atua na ala mai ai le faaolataga ia te ia ma faasaoina mai ai.

ASO SA: 8 MATI 2026
MATAUPU: TAULA I LE AGAGA LE FAAMOEMOE
TUSI FAITAU: Tosua3:1-7

FESOASOANI MO LE TA’ITA’L.

O se ata faafaatusa ua aumaia ai le taula (anchor) o se vaega o le vaa
ma talatala auiliili lona taua, ina ia maua se ata manino o lona
faaaogaina ai, ina ia o gatusa ma le mataupu ma ia maua ai se aoaoga
taua mo 1 tatou. O le taula/anchor, e faasino lea 1 se vaega mamafa e
lafo 1 le sami na te taofia le vaa mai le ono tafea, a tagai 1 le folauga 1
le gataifale, ¢ mafai ona faapea o le taula, e fesoasoani mo le
saogalemu o le vaa, mai le fetafeaa’i ai 1 le matagi. Ma e faapena se
vaaiga 1 le malaga ma le folauga faa-le-faatuatua, ua vaai agai le
Agaga o le Atua, o le taula lea e taofia lo tatou ola ina ia saogalemu
mai fita ma faigata. A o le faamoemoe, e faasino lea i manatu ma
lagona e tutupu a’e 1 loto ma mafaufau, ma faaosofia ai moegaluaga e
tulimatai lona taunuuga mo se lumanai manuia, po o le a lava le sini
ma le faamoemoe ua naunau i ai, € maua lo tatou fesoasoani, maua lo

tatou mapusaga, pe a faalagolago ma tuu tasi le faamoemoe i le Agaga
o le Atua.

O le ata manino 1 le va feagai ai o Isaraclu ma lo latou Atua, a’o
faataumua’ava lo latou sa folau i le ulufale atu i le nuu folafolaina. O
ni vaega tetele o lenei tusi, o le faataunuuina o le feagaiga, o le
faatoilaloina o nuu oi Kanana, ma le vaevaeina o le lauelele i itu-aiga
e sefulu ma le lua o Isaraelu. E amata le mataupu o loo tolauapi le
fanauga o Isaraclu i Setima, ma tapenapena ai le faatoilaloina o
Kanana, aua o le tusi lenei a Iosua o loo faaali tino mai ai le aao malosi
o le Atua ma lana taitaiga i lona nuu, aua na tauina e Isaraelu le taua,
a 0 le mana o le Atua na ia manumaloina nei taua mo i latou. O auala
lava na saunia e le Agaga ina ia toe tapu’e ai le faamoemoe ola, ma
toe toto se moemoe fou mo Isaraelu, ina ia faailoa ma faamanatu ia te
1 latou, e le’o tuulafoaina i latou e le Atua, aua o le feagaiga na ia osia
ma Aperaamo 1 le amataga, e fai o ia ma nuu e tele, ma le laueleele e
solia e ou alofivae e mo oe lea ma lau fanau, e fai outou mou nuu, e
fai a’u ma o outou Atua.

O le faamoemoe lena o le Atua mo Isaraelu, na ia filifilia ina ia faailoa
atu 11si malo, o le Atua o Isaraelu, o le Atua e silisili ese ma pule aoao
1 le lagi ma le lalolagi, fetalai le Atua o lea lava aso o le a faatupuina
ai le mamalu o losua ina ua faia le vavega i lona taimi ma ia iloa ai
foi e Isaraelu, o lea lava o loo malaga faatasi le Atua ma i latou e pet
ona iai ia Mose. O le mamalu e iloa i le aveina o le ato laau ma le
vaeluaina o loritana ae sopoia atu ma ulufale atu Isaraelu i Kanana. E
taua ai le usiusitai 1 folafolaga a le Atua ma taula lo latou faatuatua i
lona Agaga ma talitonu i lana taitaiga, ia faamaoni foi i le Atua, o le
faatuatua lava lea ua mausali ma mauaa ia te ia. Silafia e Iosua, € tele
le agasala ma le faapaupau oi Kanana, lea na ia faamanatu ai ia

Isaraelu, ia aua ne’i o latou faagaloina le Atua, aua na lotolotoi faatasi
lona Agaga ma i latou mai lava 1 Aikupito seia oo mai i le loritana.
Lea ua manino le faamoemoe ma le finagalo o le Atua, ina ia
faamanuia 1 lona nuu, ae tatau ia Isaraelu ona faapaiaina i latou, o le
faamoemoe lea na tulimata’i ma vaavaai totoa iai Isaraelu, ina ua
sauni e sopoia atu le Ioritana, o le sauni lava lea e talia ma le faafetai
faamanuiaga na toina i o latou auga Tama, la taula’i le vaai ma
savavali ma le faatuatua, o le taula lava lea i le Agaga o latou
faamoemoega uma, lea ua pine ai ia losua le faataunuuina o le
feagaiga a le Atua ia [saraelu.

FAATINOGA O LE MATAUPU

Faasoa manatu ma faamalamalama le mataupu i le autalavou, ¢ faaali
manatu ma tulituli ai vaega o loo agai ai lo latou vaai, e aoga foi ina
ia vaavaai iai le tupulaga poo le a se faamoemoe o loo fia faamautu ai
mo le lumanai ina ia ta mau iai le faamamafa o le sailiiliga aua se
lumanai manuia

AOTELEGA O LE MATAUPU

O le valaau a Iosua ao sauni e sopoia le loritana ae ulufale atu i
Kanana na toe faamanatu ai e losua ia Isaraelu ina ia aua nei
faagaloina le Atua sa taitai maia 1 latou mai Aikupito ina ia tineia ai le
talitonu 1 atua faapaupau na ta’ina sese ai 1 latou mai le finagalo a le
Atua ma lona faamoemoe o lona nuu filifilia.

ASO SA: 15 MATI 2026

MATAUPU: ALU IFO E FAI LE FINAGALO O LE
ATUA

TUSI FAITAU: Esoto 3: 8 — 12

FESOASOANI MO LE TAITAI:

O le tusi lenei o Esoto, o lo o faamatalaina ai le tala faasolopito o le
nuu o [saraelu mai totonu o Aikupito, aemaise lo latou o ese mai ai i
le pologa, ae aga atu i le nuu folafolaina e pei ona finagalo ai le Atua.
O tausaga e fasefulu ma mea na tutupu ai, a o latou savalia ai le vao.
E aiaiuli mai ai i tua talaaga o Mose ma lona valaauina. Na amata mai
lava i1 lona fanau mai 1 totonu o faigata ma faafitauli ogaoga.
Faasaoina mai ai ma soifua a’e ai i totonu o le aiga tupu o Aikupito.
Sa aoaoina mai ai 1 matafaioi faata’ita’i, o tu ma aga e tatau ma le
nofoia o le nofoalii. Peitai, na alu ese mai ai i Aikupito, e le gata o le
aiga tupu aemaise o tu ma aga faapaupau o le nuu o Aikupito, ma nofo
ai 1 le aiga o lana ava ma faamausali atili ai lona iloa o le Atua o
Isaraelu aua o Ietero le tama o lana ava o le ositaulaga ia i le Atua. O
le nofoaga foi lenai na faalauteleina ai lona silafia i tiute faata’ita’i, i
le avea ai 0 ia ma leoleo mamoe i mamoe a le aiga o Ietero.

O le 0o mai la o le valaau a le Atua a le Atua ia Mose 1 se vaega o le
tusi sa faitauina mo le tatou mataupu o lenei aso. Ua silafia lelei ai e
le Atua, ua lava tapena ma saunia lelet Mose mo lona finagalo aua le
taitaiina ese mai o ona tagata filifilia mai le pologa i le nuu o loo taoto
aimanuia ua uma ona saunia m oi latou. Ua silafia lelei ai foi e le Atua,
ua iloa e Mose ona ifo e fai ma faataunuu lona finagalo. Na iloa lea
tulaga ina ua ia matua punou ifo ma pupuni ona mata, aemaise matau

1 luma o le Atua ma tautino ai; ¢ le agavaa lona faatauvaa ma le
finagalo silisili ese o le Atua. Fai mai ana upu; “O ai ea a’u nei, out e
alu atu ai ia Farao ma aumaia le fanauga a Isaraelu mai Aikupito.” Ua
lava lea e faailoa mai ai le faamaulalo o Mose 1 lona gaogao, ae
faamoemoe ma faalagolago e faaaupega mai e le Atua ina ia taunuu
manuia lona finagalo ua folafolaina mo ia.

O le auga foi lea e tasi ma le faanaunautaiga mo Isaraclu mo le
finagalo faaalia o le Atua mo i latou. E le gata o le nuu e tafe ai le
suasusu ma le meli, o loo nofoia foi e le tele o isi ituaiga tagata, a o
lea ua folafola mai e fai mo o latou tofi lea eleele. A o le taitai mai ai
foi ina ia latou vivii ma auauna i le Atua i le mauga o Horepa. E
manaomia ai le o if oi lalo ae aua le o a’e nei faoa le mamalu ma le
viiga o le Atua, ina ua le mafai ona faamoemoe ma faalagolago i le
mafuta mai o le Atua e faatumu ai lo latou gaogao ma le le iloa o se
mea. O se gai oiga ua tatau mo i latou ina ia latou iloa tonu ai le ituaiga
tagata e talafeauga lelei ma le finagalo o le Atua. O se faatatauga e
maua ai lo latou malosi ma le lototetele e tutu faatasi ai i le loto,
mafaufau ma le agaga e tasi, e pei o se tagata e toatasi, e faataunuu ai
le finagalo o le Atua.

O le me aua mautinoa 1 lenei soifuaga ma le talitonuga faa-kerisiano,
o valaauina lava mea uma o loo faaaogaina ai le soifua ma le ola o
tatou tagata. O lona uiga, e eseese valaauina ma e le feaiaa’i ae galulue
faatasii le auga e tasi ina ia ausia le faamoemoe o le finagalo o le Atua
mo nei valaauina eseese.

O totonu o aiga, nuu, atunuu ma malo, aemaise le feau ma le galuega
a le Atua. O nisi o talavou, ua vale tuulima le soifua faaaogaina ona o
le malosi o tuinanauga o le soifuaga nei. Aemaise le leai o se

faamoemoe ma faalagolago i le Atua e atoa i ai aupega e tau ai i
valaauina eseese ma iloa tino ai le finagalo o le Atua.

FAATINOGA O LE MATAUPU:

Vaevae le autalavou 1 vaega e lua, ona tuu lea o le avanoa e faasoa mai
ai o latou manatu ma lagona i fuaiupu filifilia mai le tusi sa faitauina.
Ia faasoa mai i le fesiligia o nei fuaiupu po o a ituaiga valaauina o loo
taoto ai ma le finagalo o le Atua mo nei valaauina. O le a le ituaiga
tagata o loo moomia, ae pe faapefea ona faatino ma faataunuu. la
aumai ai foi ma ni aoaoga taua mo le ola faaaogaina o talavou i lenei
vaitau.

+ Vaega Muamua - Esoto 3: 8 -9

+ Vaega Lua - Esoto 3: 10 — 12

AOTELEGA O LE MATAUPU:

E 1 a1 le talitonuga, o le finagalo o le Atuaua manino ma malamalama
mo soo se valaauina lava. E ioe foi le taofi, e le ausia le faamoemoe o
nei tofi ma valaauina eseese pe a le savavali faatasi le tagata ma le
Atua. O le tele foi lea 0 mafuaaga o le pa’ulia o vaa o nisi, ona ua le
o gatasi le futia ma le umele 1 le pito laau a le tagata ma le finagalo o
le Atua. Ua faapea foi ona le galulue faatasi tagata uma mo se
faamoemoe ua autasi 1 ai e laina tutusa ma le finagalo o le Atua e
galulue punoua’i ai. O la le fai Salamo; “Afai e le atina a’e e le Atua
le fale, e galulue fua o e atinaa’e.”

ASO SA: 22 MATI 2026

MATAUPU: O AVANOA E TA’UAOGAINA AI LE OLA
TUSI FAITAU: Luka 19:1-10

FESOASOANI MO TAITAI

E i ai le upu a le atunuu e faapea: “O le fuata ma lona lou.” O lona
uiga, o le aso ma le mea e tupu ai. O le tagata ma lona taimi e faatino
al mea uma e tatau ma le soifuaga o loo soifua ma ola ai. E tata’i ai
mafaufauga i le taua o le taimi ma le avanoa ua maua ina ia faaaoga
ma le tatau. O loo tautala ai foi tusitusiga a le poto e pei ona i ai le
faamamafa a le tusi o Failauga 3, nei avea le fefe ma le matau o le
tagata i tulaga o le gasologa o le soifuaga i le lalolagi ina ua faatauvaa
mea uma ma fesiligia ai se aoga o lenei ola; ma ala e faatalale ai,
faapalapala, ma soona ola faasamasamanoa le tagata ma maumau ai
le ola. O lona uiga, 1 le faataua o le avanoa ma le taimi o ola; o se
avanoa ua faitauina ai foi le tagata ma lona taimi i lana amio, faaiuga
fai, o se tautua, a o ni galuega ua faatinoina; aua le atinaeina o aiga,
nuu, atunuu, o soo se faalapotopotoga aemaise le Tala Lelei a le Atua
ma lana ekalesia, a o le tagata foi lava ia. O mea ia, ua tele na faitauina
al avanoa mo le tauaogaina o le tagata a o i ai 1 le soifuaga nei. O lea
e tele na tulai mai ai nisi o fesili; o le a sona aoga? O a ni ana galuega
na fai? O le a sana tautua na fai? O se vaaiga lea i le tauaogaina 1
totonu o mafutaga faaletagata.

Peitai, 1 le mafutaga a le tagata ma le Atua, e manaomia ai le faamaoni,
o le alofa moni, o le suia o le tagata ina ua salamo mai le leaga ae fai
le amio lelei. O se vaaiga lea i le taua o le tala lenei ia Iesu ma Sakaio,
e pei ona i ai le tusi faitau o le tatou mataupu. O Sakaio, o se ao lafoga,

e tele lona tamaoaiga ona o lana galuega lea. O le ala foi lea o le tu
lelei o lona aiga ma avea ai o ia ma tagata e aloaia i totonu o le sosaiete
o tagata Iutaia. O le tagata e puupuu saasaa ma o le ala foi lea na
matilatila ai lona faailoa atu ia Iesu mai i luga o le laau o le sukamoru
ona o lona fia matamata ma le fia vaai tino lava i foliga o Iesu. O le
tulaga ese lea o le gaioiga na faatino e Sakaio na silafia lelei ai e Iesu,
o le aiga lea ua tatau i ai lana galuega faaola.o le uiga tonu lea o lana
fetalaiga ia Sakaio ina ia alu ifo ia i lalo aua e tatau ona Ia i ai i lona
fale i lea lava aso. O le upu moni, o le aso lava lea na salamo ai le
toeaina o Sakaio; fai mai ana upu; o ai lava na ia ave sona ofu tele ma
ia ao faasili 1 ana tupe; o le a ia taui atu ia i latou taifa. O se faiga ua
faailoa ai lona le faamaoni ma lona le alofa i le tele o tagata i le
faatinoina o lona valaauina i futia ua alu. E ui foi i le vaai mai i totonu
o lona lava lotoifale faaleaiga, ua matua tauaogaina o ia i le atinaeina
o lona aiga aua se lumanai manuia o lona aiga mo a tacao. Peitai, i le
silafaga a le Atua, e le o matua atoa lona tauaogaina ona sa faia i auala
le lelei. O le oo atu foi o Iesu i le fale o Sakaio, o se avanoa ua tuulima
atu ia te ia mo le faaatoatoaina o lona tauaogaina e le gata i luma o
tagata ae sili ai le silafaga a le Atua. O le aotelega foi lea o le tusi lenei
a Luka i lona aoao tetele, ¢ tatau le fomai mo e mamai, e tatau foi le
faaola mo ¢ o loo manaomia le ola; ae tatau le salamo mo e ua
lagonaina le loto maulalo e fia maua ai le avanoa e tauaogaina ai le
ola mo le Atua atoa ma tagata. O suiga foi e tutupu i le soifua ma le
ola e mai le Atua ia. O le faailoa mai lava lea o le saili mai o le Atua i
lona alofa tunoa na te aumaia ai avanoa faa-auro mo le tagata ina ia
aua nei mafuli i le tauaogaina o le ola i le lalolagi, a ia sili ona
tauaogaina i luma o lana silafaga paia e ala i le faatinoina o faiva ma
tiute o lenei soifuaga i ala ua uma ona la faailoa mai e tatau ona
savavali ai.

FAATINOGA O LE MATAUPU: FAASOA

Ia tuu le avanoa i tupulaga talavou e faasoa mai ai ni o latou manatu
ma lagona i le tele o avanoa e mafai ona maua e tauaogaina ai le ola.
E le gata i le ola aoaoina i le poto salalau, a o tu foi ma aga faale-
aganuu ua masani ai Samoa i totonu o aiga ma faiganuu aemaise le
soifua auauna mo le Atua e ala i lana ekalesia. O a ni faafitauli ogaoga
o lo o faafaigata ai e talavou ona mausali o latou loto i ni faamoemeo
taua e faaaogaina ai le soifua ma le ola; a o a foi ni auala talafeagai
ma faigofie e foia ai nei faafitauli ina ia mafai ona faataua ai avanoa
e tauaogaina le ola mo nei ma a taeao.

AOTELEGA O LE MATAUPU:

E le iti le taimi na tapena ai le Atua mo le faailoa mai o lona alofa
tunoa e maua ai e le tagata avanoa taua ma le faaaogaina lelei o nei
avanoa mo le tauaogaina ma faitauina ai le tagata ma lona taimi i le
tautuaina o aiga, nuu, malo aemaise le Tala Lelei. Ua tulaga ese foi le
afio mai o lo tatou Alii Faaola ma tatala mai le avanoa mo le tagata ua
see ese lona vaa mai le alavaa tonu e tatau ona folau ai. Ua na o le tasi
lava le auala e toe seu ai i1 le moa o le auala lona sa, ua na o le salamo
faamaoni ma tulimatai le lumanai ma ona lavasiga ae aua le toe tepa
i tua. E pei lava o la Paulo; “ou te faagalogalo i mea ua tuanai, ou te
tamoe punoua’i i mea o i le lumanai.”

ASO SA: 29 MATI 2026
MATAUPU: O LE FAATUATUA E AUMAIA LE OLA
TUSI FAITAU: Eperu 11: 17 - 31

FESOASOANI MO LE TA’ITA’L

O le faatuatua o loo faamatalaina i le fuaiupu muamua o le mataupu
lenei e 11 sa tatou faitauina: A o le faatuatua, o le faalagolago lea i
mea ua faamoemoe iai, o0 le mautinoa lea o mea e le o vaaia. O le
faatuatua, ua tatou iloa ai na faia mea uma e le silisiliese o le Atua, na
faia foi mea ua vaaia, 1 mea ua le aliali mai. O lona uiga o le
faalagolago lea o le Kerisiano i le mana o le Atua, ina ua ogatotonu
Keriso 1 lona ola, ua afua ai ona lototele ma finau € molimau mo le
Atua ma lana Talalelei e ala ia Iesu Keriso. O le Tusi a Eperu o loo
faamati’e ai le silisiliese o Iesu Keriso ¢ ala i le faatuatua ma le
ta’uamiotonuina. E peiseai o loo tau vavala mai ai le iloaina ma le
mautinoa o le Atua, aemaise o lana feagaiga na osi ma ona tagata ina
ia tumau ai i le faatuatua.

O le Tusi lenei a Eperu, o loo finauina pea po o ai na ia tusia, manatu
nisi o Augatama o le Ekalesia, fai mai o le Aposetolo o Paulo, manatu
nisi o Apolo, o nisi o Panapa, Luka, o Sila, peita’i o le talitonuga o
nisi o le au popoto o le Tusi Paia, na tusia lava e le agaga o le Atua,
na o ia foi na te silafia. Fai mai o le vaitaimi tonu lava o le sauaina o
Kerisiano na tusia ai e le tusitala lenei tusi, e apoapoa’i ma
faamalosi‘au ai 1 le au kerisiano ina ia tumau i le faatuatua e faaolaina
ai 1 latou.

Fai mai ua leva ona moomoo ma tatalo Aperaamo ma Sara i le fia
maua o se atalii e ui ua te’a Sara ma le tu o fafine e fanau ai, a ua
folafola lava e le Atua ia Aperaamo i le Kenese 21 anamua, pei foi
ona siitia mai e Eperu; “E valaauina lau fanau ia Isaako” le tama
na ataata, pei e le talitonu Sara i le upu a le agelu. Ua faatumuina i le
olioli ma le fiafia ina ua ola mai Isaako, ao lenei ua fetalai mai le Atua

ia Aperaamo, ia ave le atalii e toatasi o le ua pele ia te ia, ia osi ai le
taulaga. E ui 1 le faigata o lenei mea, ae sa faalagolago ma faatuatua
pea le loto o Aperaamo i le Atua, o le na foa’i mai ai le tama. I le
fuaiupu e 19 e faapea, “Ua manatu o ia (Aperaamo), e mafaia e le
Atua ona toe faatutu mai tagata nai le oti, o lea foi na ia toe maua
mai ai o ia, ua fai lea mea ma faatusa.” Faatusa ole a? faatusa o le
taulaga na sunu’i i le mauga o Korokota, na tanumia i le tuugamau,
ae na toe soifua manumalo mai i le aso 3, e pei ona sui ai e le tama’i
mamoe na lavelavea i le laau talatala le ola o Isaako.

O Aperaamo, ua faalupe o le Tama o le ‘aufa’atuatua, aua na tula’i ma
savali, e aunoa ma se masalosalo i lona valaauina, o lona mautinoa
ma faalagolago 1 le Atua, na faaolaina ai lona atalii o Isaako. O
Aperaamo, Isaako, lakopo ma Mose, o tagata uma ia na lutia lo latou
ola i puapuaga na feagai ma i latou, ae sa tumau lava i le faatuatua ma
le faamoemoe 1 le Atua, na latou maua ai le ola. O Ra’ava foi o le
fafine o nuu ese ae ua faasaoina o ia ma lona aiga atoa ona o lona
faatuatua i le Atua o Isaraelu, lea na ia faasaoina ai ¢ na auina atu e
Iosua e asiasi 1 le nuu. O le taimi lava na faalogo ai Raava i le
vaeluaina o le sami ulaula ma le tele o vavega na fai e le Atua o
Isaraelu, o ina na liu suavaia ai loto o le nuu uma o Ieriko. Ua tatou
iloa ma mautinoa o le faalagolago ma faatuatua i le Atua, e afua ai
measili ma mea lelei, ae pe le’o le ala foi lea o le tatou fia fai measili
mo le Atua ma lona finagalo, aua na ia aumaia measili mo tatou ma e
le’1 faataga faia foi, o lona malosi lilo ma le soifua atoaatoa na tapena
ai le faaolataga i le satauro, mo le tagata ina 1a mausali ma taula’i lona
faamoemoe ma le mautinoa, o le faatuatua e maua ai le ola e faavavau.

FAATINOGA O LE MATAUPU

O le faamamafa o le Tusi a Eperu, o le faatuatua e aumai le ola ae
peitai e 1 ai foi tala o le tusi paia e le’o maua ai le ola pe a faatuatua,
e pei o le oti faamaturo o Setefano, ma le tala ia Samasoni, o lea e
aoga ai ona vavae le autalavou i vaega e lua ae debate/finaua’i vaega
i le lagolago, ma le tetee. Vaega muamua e lagolago o le faatuatua e
aumai le ola, ao le vaega lona lua, e tetee pe aisea na le faasaoina ai
Setefano ma Samasoni ae sa faatuatua foi I e Atua

AOTELEGA O LE MATAUPU

Ina ia faataua i tupulaga talavou le faamoemoe na tusi ai e Tama o le
Ekalesia lenei tusi o ni vaega o tusi e fautuaina ai ma faamalosiau ai i
le au kerisiano ina ia tumau le ola faatuatua i le Atua, ma talitonu ai i
foliga vaaia o le Atua e tauala mai i le tagata e faatuatua ia te ia. Lea
na aumai ai ituaiga faatuatua eseese e faamalamalama atili ai le
faamoemoe o tagata uma e le gata ia [saraelu a o tagata o nuu ese na
ola ona o le faatuatua.

ASO SA: 05 APERILA 2026
MATAUPU: IA TASI I TATOU UMA IA IESU KERISO
TUSI FAITAU: Toane 17: 20 — 26

FESOASOANI MO LE TA’ITA’L

O lenei mataupu, Ia tasi i tatou uma ia Iesu Keriso, ua taoto mai faapei
o se faatonuga, po o se apoapoa’iga foi e tatau ona faalogo iai ma
usita’ia, ma ia laualuga ai le faamoemoe ina ia autasi tagata uma e
avea ma tino e tasi i le loto e tasi. Ia tutu faatasi i le talitonuga, ia
autasi i le tino, mafaufau ma le agaga, ona avea lea ma malosi’aga e
mafaia ai mea uma. la leai se faalotolotolua pe fetotoa’i, a ia tumau
tagata uma i le auga e tasi o se faamoemoe, ¢ pei o upu faamalosi’au
i le tautinoga ua faaaogaina e le malo tele o Amerika, “United we
stand, divided we fall” o lona uiga e maua le malosi e tutumau ai pe
a loto tasi, ae faatoilaloina pe a felotoa’i ma fevaevaea’i.

E faapena le faamoemoe o le Alii faaola i lana tatalo faa-ositaulaga
sili mo 1 latou uma ua ‘au mai e le Tama ia te ia i lona alofa tunoa. Na
amata tatalo le Alii mo ia lava, ua tatalo foi mo ona soo o loo latou
mafuta, faapea foi ma i latou uma o le a talia le Talalelei ma faia lona
finagalo. O le toe tatalo lea a le Alii 1 lona Tama, ua le gata e faamavae
ai 1 ona soo a o lei aga atu 1 lona maliu, a va faauma ai foi ma lana
galuega tala’i i le lalolagi. E lua ni vaega ua vaevaeina ai le tusi a
loane le evagelia, vaega 1, o le mataupu 1 € 0’0 1 le mataupu e 12, o
loo faailoa ai faailoga tetele e 7 e faaalia ai o Iesu Keriso o le Alo e
toatasi a le Atua, ma o ia lava foi o le Atua, ma le vaega lona 2, o le
mataupu e 13 e oo 1 le mataupu e 21, lea ua galue ai le Alii e tapena
ona soo mo le faaauauina o le galuega o le faaolataga na ia afio mai
ai. Lea ua faataoto e le Alii i lana tatalo, le faavae mautu e tatau ai ona
tasi, ia le gata e avea ma tino e tasi ua tutu faatasi i le loto e tasi, a ia
faavae le avea ma tino e tasi, i le mana ma le malosi o le Atua ¢ toatasi,
1 le mafutaga a le Tama ma le Atalii, ma le Agaga Paia. Ua iloa ai foi
le 0o 00 ma le feuluuluta’i o le fesootaiga vava lalata o le Tama ma le

Atalii, faapea ma 1 latou uma ua ia i laua i le faatuatua, ia alofa ma
fealofani i le loto ma le agaga e tasi ma faia mea uma e tusa ma le
finagalo o le Atua, ia le gata i le loto e tasi ma fealofani, a ia faapaiaina
ma faamamaluina i le mamalu na tuuina e Tama i le Atalii i le amataga
ua ia finagalo e tuuina atu i ona soo, ona latou maua lea o le malosiaga
tumau o le ola ofoina e fai le finagalo o le Alii.

FAATINOGA O LE MATAUPU

Suesuega 1 le Tusi Paia, faatalanoa le mataupu ina ia maua atili se
malamalama’aga o tupulaga i le aano moni o le finagalo o Iesu Keriso
ina ia tasi tagata uma e pei o ia ma le Tama e tasi foi i laua, faailoa ma
faamalamalama le taua o le loto e tasi o tagata uma i le faatinoga o se
mea e manuia ai foi ma lelei sona taunuuga. Ae poo le a foi se mea
taua e maua pe a tutu faatasi, ae faapefea foi pe a fetotoa’i tagata uma
ma le maua se tasi i se manatu faaalia.

AOTELEGA O LE MATAUPU

O le finagalo foi lea o le Alii mo i tatou uma o lana fanau faatuatua ia
te ia, ina ia tatou tasi ia te ia. O le tasi lava lenei o faailoga e tatau ona
ola ai le Ekalesia a Keriso, o le Ekalesia ua tasi i le tino ma le agaga.
O le tasi ua pulea e le alofa tunoa o le Atua, ua tatau ona avea ma
natura o le ola o le fanau faatuatua a le Atua. E leai se isi malosi o le
lalolagi e oo lava 1 le oti, € mafai ona faataapeapeina le Ekalesia a
Keriso, aua ua tasi faatasi ma le Atua. A o le tasi la lea e tatau foi ona
aliali 1 le soifuaga o le fanau a le Atua 1 aso fai soo. E fai ai mea uma
i le tino e tasi ma le loto e tasi, ona leai lava lea o se mea e tasi e
faigata e le mafai ona faia. Tatou te mafaia mea uma pe a tatou tutu
faatasi 1 le tino e tasi ma le loto e tasi. E faapea foi ona tatou faailoa

atu ai i le lalolagi na ‘auina mai e le Tama le Atalii, ina ia faaolaina le
lalolagi ia te ia.

ASO SA: 12 APERILA 2026

MATAUPU: MATAUPU I LE AGANUU “AVA”

FESOASOANI MO LE TA’ITA’L

Manatu o se avanoa lelei lenei mo tupulaga talavou aua ua latalata foi
ina gasolo le fonotele 1 Malua, e matauina le taua o le faia o le ava
feiloaiga 1 taeao taitasi seia oo lava ina fa’amaé’a le fonotele. O se
avanoa taua foi ina ia tapenapena i ai ma ia maua le to’a e faatino ai,
e le gata ai mo le fono, ao se isi foi faamoemoe e faafuasei mai ao loo
saunia ma iloa e le taulealea poo le tamaitai foi le gasologa o lea vaega
taua o le aganuu faaSamoa. Tapena i le faatinoga o le ava e taua ai le
vaal agai vaega tai tasi ma lo latou taua, o le tufa’ava, sufi’ava,
agai’ava, taupou, ae poo a foi o latou matafaioi e faatinoina ina ia lava
tapena ai le alii ma le tamaitia talavou.

Tufa’ava- vaai agai le faasologa o le ava mai lava i le folasaga ma le
faasolo mai i le faamoemoe o le aso (ava fono i Malua). o le Paia o le
Aso na mafua ai le ava, ma le faasolo atu i le iloa lelei o le vai ipu i
faifeau ma Usufono filifilia, seia oo ina moto le ava.

Tautu’ava- o lana gaioiga ma lana tiute e fai i totonu o le fale pe a
tauasu le ipu, e le nao le ave o le ipu, e iai foi tulaga e maioio ai le ava
a le Faifeau, Tamalii, nai lo le ava a le Tulafale, e taua ai le faailoa
lelei ma ia manino ai alii I lo latou lea matafaioi

Taupou- oa gaioiga a le taupou e fai, ina ia faasino lelei iai taimi e
tatau ona amata ai ona palu le ava seia foosolo lava ina maea galuega
faatino a le taupou.

Agai’ava- o le a le aoga o le agai’ava i le saofaiga, pe iai foi ni ana
faatinoga e fai pe na o le saofai lava e faatoatele le ava, faailoa iai ana
tiute fai ina ia tapena iai ma ia lagona ai le taua o lea aganuu faaSamoa
o le ava o se feiloaiga.

Manatu ona o le aganuu ua tauau ina mou atu, o se aoga foi lea ina ia
toe aumai lea vaega o le aganuu ina ia manino ai tupulaga talavou e
lei soona faia e tuua nei faamoemoe taua ona o se tu ma se aga e
faafeiloai ai ni malo femalagai, e iloa ai o tu ma aga e talia ai ma le
agaga fiafia ni malaga e femalaga’i.

E fautuaina le Peresetene, Taitai o le autalavou, e atofaina se aso o le
vaiaso i le afiafi, e potopoto ai le autalavou uma mo le faatinoina o le
ava.

ASO SA: 19 APERILA 2026
MATAUPU: FAFINE I LE OLAGA MATIVA
TUSI FAITAU: Rutal:1-5

FESOASOANI MO LE TAITAL

O le upu mativa, e foliga tutusa lona fa’auigaina i le soifuaga
faasamoa, o le upu o lo’o fa’amatala ai le tagata ua leai s€ tamaoaiga,
ma ua I€ tagolima. Ua leai ni fanua, ma ua leai lava ma se mea e tasi
e faalagolago 1 ai mo le tausiga o le ola. A o le ituaiga olaga lea o lo’o

talanoa 1 ai le manatu autu o le “olaga mativa”. O lona uviga ¢ le o se
olaga faigofie, aua e tumu 1 faigata ma puapuaga i nisi o tagata. E tele
fa’afitauli ona ole le tagolima; ma e atu le loto i taimi uma. E saisaitia
lagona, ma e faigata ona maua se saolotoga i totonu o le sosaiete, ona
e tusitusilima 1 ai tagata mauoa. E 0’0 ai lava i le fai ma mea e ulagia
ai e tagata, ma ua le maua ai se nofo lelei. O se olaga foi, e felefele
ona uiga ma lona fa’amatalaina. Aua e mafai ona mativa i le
tamaoaiga, o le olaga mativa faaletino. E mafai foi ona mativa i
manatu, ac mafai foi, ona mativa i la le agaga. Ae oute manatu, ¢
matele lava le fa’amamafa ole manatu autu i le mativa i le tamaoaiga
po’o le mativa fa’aletino, pe a tatou taumafai e faauiga le vaega ole
tala sa tatou faitauina.

Lea o lo’0 maua ai le talaaga o faigata na Feagai ma Naomi, o le fafine
na ola i le olaga mativa e pei ona faitauina. O se tina sa tele le manuia
na ia maua. Aua na i ai fanua sa ola fiafia ai, o ia ma lana tane. Sa
fa’amanuia foi i ai le Atua e ala i se fanau tama. A o le uiga lea o le
igoa o0 Naomi, ole “FIAFIA”. O ai o le’a I€ fiafia, pe afai o lea o lo’o
‘ae’ae 1 manuia faasoa mai o le Atua? A fua foi 1 le vaitau lea, o
fa’amasino o lo’o fai ma ta’ita’i, o e na totofi i le finagalo paia ole
Atua latou te taitai ia Isaraelu. Ole i ai la o le ta’itaiga a fa’amasino i
1a ona po, ole ata faatusa lava lea o le 1 ai fa’atasi o le Atua ma ona
tagata, e le tatau ai ona matitiva 1 se mea e tasi. Peitai, e 1 ai lava le
vaitau e masani ai ona oge Isaraelu, pe a umi ona mugala, ma ua ma-
tutu le eleele. Ua tau leai se meaai ma se vai mo le ola. A o le vaitau
tonu lea, na tula’i ai Elimeleka, ma ave Naomi lana ava ma lana fanau
ae o 1 Moapi. A ole natura masani lea a le tagata soifua, a 0’0 ina
mativa ona tula’i lea ma saili manuia. Atonu ai o le ala foi lea, na o
ese al Elimeleka ma lona aiga mai Peteleema, ae agai 1 Moapi ma

nonofo ai. A o Moapi, ole nu’u na tupuga mai ile atali’i o Lota na
maua i lona afafine matua. O se nofoaga maualuga e lelei lona
tamaoaiga, peitai o se nuu e ifo i tupua ma faapaupau.

FAATINOGA O LE MATAUPU

Suesuega i le Tusi Faitau, faatalanoa le mataupu 1 le tala ia Ruta ma
Naomi poo le a le faamatalaina o le mativa mai le tusi faitau ma le
tulaga e iloa ai le mativa i Samoa nei, aua e tua i le gataifale ma le
laueleele 1 tamaoaiga e faamoemoe 1 ai aiga aua le tausiga i1 aso tai
tasi, ia faamalamala lelei tulaga e ao ona vaavaai i ai ina ia foia ai le
00 ilea tulaga o le mativa ina ia tatau ona ola fiafia ma felagolagoma’i
tagata uma e pei ona soifua ma ola mai ai Samoa anamua, e saili i le
faamnolemole mea uma, ona o le fesoasoani o le tasi i le tasi ma
lagona ai pea le ola fiafia i aso uma

AOTELEGA O LE MATAUPU

Ole fafine ile olaga mativa, ose ata fa’atusa ole tagata e soifua ise
olaga e tumu i faigata. A ole ituaiga olaga lea e tofotofoina ai lo tatou
ola fa’atuatua. Silasila foi ia Naomi, ile tele o faigata ona ole ta’itaiga
a Elimeleka, ae na inu lava ile oona o tiga, ma le fa’atuatua, o lo’o
soifua le Atua. E le fesiligia le tele o faigata ma fa’afitauli e fetaiai
pea ma i tatou i aso uma. A o fa’afitauli ma faigata e oo ai lava ina
solomuli ma vaivai ai lo tatou taumafai. E iai taimi e oona ai faigata
tatou te feagai, ma oo ai ina tatou fesiligia le pule a le Atua....AUA.
A ia tatou o pea 1 luma ma le faatuatua, oloo soifua le Atua o ia e pule
1 mea uma. Le mafutaga a aoao ma faletua, ole soifua fa’aaogaina mo
le galuega a le Atua, e le ose valaauina faigofie. E le ose valaauina e
saili ai ni o ta mamalu, ma le fa’amoemoe ¢ ola fifilemu ai....LEAI

ASO SA: 26 APERILA 2026

MATAUPU: FAATINOGA O LE AVA

O le aso lenei e faatino ai loa le tatou aganuu pei ona tatou faasoa ai 1
faiga o le ava, e le ina ia matau masei ai i fanau, ao o se avanoa taua
tele e aoaoina ai tatou fanau i lea itu o le faasamoa, aua o le fale aoga
muamua lea o tatou aiga, lea la tuu atu ai loa le avanoa i lau susuga i
le Taitai 1 le mataituina o le faatinoga a le fanau, ma ave ai foi ni
fesoasoami mai le au matutua o le autalavou ina ia poupou ai ma
faalelei atili ai le faamoemoe o tupulaga mo le sauni atu i le fono usu
a le Ekalesia mo Malua i lenei foi tausaga

E taua le galulue faatasi o sui o le autalavou ina ia lagona ai le fiafia
o tupulaga ma naunau e faatino vaega taua nei o le aganuu, aua o lo
latou lea faalupega, o fanau o le lumanai lea o Samoa, ia latou
lagonaina le taua o le aganuu, ma o le isi foi lea ala manuia e
faamanuia mai ai le Atua i aiga o le tagata e oa le gagana, poo le poto
le gutu i le aganuu. Ia manuia tele outou le tupulaga, fesoasoani mai
pea le Atua mo 1 tatou ina ia maua pea le fiafia e faia le tautua o e
tama ma le teine talavou i totonu o aiga ma afioaga, aua o lo tatou
faasinomaga lea o lo tatou aganuu, faamanuia le Atua i lo tatou
faaaogaina i le vae ma lima e auauna ma tautua i aiga, nuu faapea lana
Ekalesia.

Fuafua tatau le aso e fai ai.

ASO SA: 3 ME 2026

MATAUPU: PUNAVAI O LE FAAMOEMOE
TUSI FAITAU: Esoto 15: 25 —-27

FESOASOANI MO LE TAITAI

O le vai o se tasi lea 0 vaega taua o le natura ma le foafoaga a le Atua
Silisili ese, o le faailoga o le ola e le gata mo le tagata, ae faapea foi i
le siosiomaga ma mea uma na foafoaina. Mo le tagata soifua lava ia,
e mo’omia le vai i le tino, e saga maua ai le malosi, e faaauau ai feau
ma tiute. E i ai le taua o vai i le soifuaga o le tagata, ae o le so’otaga
ma le natura 0 mea uma, na faia e le Atua i le amataga o lana foafoaga
ae afai foi e talanoa i le vai o le ola, ao le ola e mai le Atua lea, o lona
uiga ole faamoemoe o le tagata 0 10’0 i aao ole Atua soifua. O le 0 ese
ai 0 le nuu o le Atua mai Aikupito, poo le fa’asa’olotoina e Mose o le
Nuu o Isaraelu mai Aikupito i le mea sa nofo pologa ai, ona o le
finagalo alofa o le Atua mo ona tagata

Ina ua sopoia e le nuu le sami ulaula, na muamua o latou tau atu ile
vao o Sura, tolu aso o la latou Malaga ae le’1 maua lava se vai

A’0 Sura, o le vao lea sa agalelei ai le agelu a le Alii ia Akara le
auauna fafine a Sara le ava a Aperaamo, e pei ona fa’amauina i le tusi
0 Kenese mataupu e 16 fuaiupu e 7, lea ua i ai nei le Malaga a le nuu
0 le Atua. Le vao e manatu nisi o le au su’esu’e ole Feagaiga Tuali, o
le vao e le ola ai ni mea toto. E 0’0 lava i laau ma vao e ola laulau
toafa. O lona uiga, o le vao o faigata, o fita ma fa’afitauli, e feagai i
aso uma. Upu faigofie, e matitt eleele ma I€ suasua vaipapa ma e le

faigofie mo so’o se tagata soifua ona ola ai. Ua na’o le tagata e lavatia
ma onosaia fa’afitauli o ni fa’a-fatiatama’i e feagai ma le vao o Sura.
O lea faatoa fa’asa’oloto lava e le Atua lona nuu mai Aukupito ole
mea sa nofo pologa ai, e le’i mamao atu foi ona vaeluaina e le Atua le
sami ulaula; a ua vave ona galo — ina ua feagai ma faigata, fa’atoa
amata la latou malaga. Peitai, 0 ala ia ole finagalo o Le Atua, seia
matua fa’atepa lava lona nuu o Isaraelu, o la lava o Le Atua alofa, ma
faia mea lelei mo lona nuu. Ina nei galo ia Isaraelu le feagaiga osi a
Le Atua ma o latou augatama i le amataga. Fai oe mo’u nu’u,fai A’u
mou Atua. Isaraelu aua lava nei galo e le’o tu’ulafoa’iina e Le Atua
oe. E iai pea ma i latou i taimi uma.

FAATINOGA O LE MATAUPU

Fetufaaiga 0 manatu ma faamalamalama atili le mataupu i tupulaga
ona o lenei tala e tele ma anoanoa’i ni aoaoga taua o maua mai ai, ina
ia mausali ai pea le faatuatua o tupulaga mai le o ese mai ona o suiga
o le olaga nei, ia faasoa manatu aumai se finagalo o tupulaga pe a fua
i ai i nei vaitau i mafuaaga ua ala ai ona o ese nisi tupulaga mai le
tapuaiga sa mola mai ai ae o atu i isi tapuaiga, pe afua ia se a, pe a
vaai faatatau agai le olaga sa i ai Isaraelu o le faatuatua itiiti ma le
mautonu i le faasinoga a le Atua na faasaolotoina mai ai latou mai
Aikupito sa nofo pologa ai.

AOTELEGA O LE MATAUPU

O le vai- 0 le ata lava lea o le ola i mea uma, o galuega, o tiute ma
matafaioi eseese, e fa’atino ile onosa’i, ae fa’alagolago ile mususuga
0 le Agaga o le Atua. E tele vai tatou te feagai i la tatou malaga

fa’aso’0, o faigata ma fita, ac o fa’afitauli, e ono fa’avaivaia ai le ola
a’oa’oina, a¢ manatu le lauga, ia o tatou maua le onosa’i ma loto
tetele, alofa i le tapuaiga a matua, aiga, nuu, ma ekalesia o loo tapua’i
mai i fanua ma atunuu mamao. Ae ia sili lou alofa i le Atua ma Lana
Talalelei ia tamaoaiga o ta loto i le alofa atu, ma faasoa atu le vai mo
e 0 galala aemaise le soifua faitaulaga i so’o se vaega o le Ekalesia.
Fa’alagolago mea uma ma fa’amoemoe i le Atua, o le vaiola tatou te
inu ai. Ao tua atu o fa’afitauli o loo i ai le ola fou, le malosi fou. Ae o
le fa’atuatua i le Atua e manuia ai Lana Galuega Tala’i, ma maua ai
nisi ola fou.

ASO SA: 10 ME 2026 (Aso sa o Tina)
MATAUPU: E MOLIMAU, LAU NA ‘E FAI
TUSI FAITAU: Mataio 26:6-13

FESOASOANI MO LE TAITAI

O le molimau a Mataio, ua afe ane le Alii i le fale o Simona le lepela,
sei fai sina koma ona faaauau ai lea o le malaga. Faimai ua taoto le
Alii e tali le sua, ae tofu atu loa le fafine ma le fagu alapasa, e tumu i
le uu manogi ma liligi i le ao o le Alii. Atonu e tupu ae se manatu, ua
sosopo le manu vale i le fogatia, ua le mafaufau le fafine, peitai, e le
o se le mafaufau poo se le faaaloalo o le fafine, ae o le lagona osi
taulaga o le tagata, o le agaga ua faaosofia i le fia fai mea sili mo le
Alii ua ala ai. E le taumate ua fiu le tina e saili sona avanoa i le tele o

mea sa femalagaai ai le Alii e le maua, ao lea ua maua ii, fai loa. Ae
talofa, ua avea le fia fai mea lelei o le tagata ma ala ua tausuai ai nisi,
ma ua le fiafia ai foi nisi. Ao le mea e sili ona leaga, o le ausoo lava
lenei e tausolomua le tomumu ma muimui.

O 1 latou lava nei ua muamua tusitusi lima. Ae afai ¢ muimui ma
tomumu tagata, afai foi e tusi le lima o nisi, sala ina tomumu, sala ina
muimui, aua foi, a vaai i le uu manogi ma le tele o le tupe e maua ai,
o ai la seisi e le ita ina ua faamaumau faapea lea suauu taugata? “Se a
le mea ua maumau ai lena mea? Aua ana faatauina lena suauumanogi
poo ua tele sona tau e foai ati i e matitiva” Talofa i le ausoo, na ona
tau lava o le vaai i le tele o le tupe e maua pe a faatau atu lea suauu
manogi, tauaso loa ma le vaai i le taua o le galuega ua faia.

Peitai, fai mai Iesu i ona soo, “Se a le mea ua outou faalavelave ai i le
fafine, aua o le mea lelei ua na faia ia te au nei.” Le vaivai ma le valea
o le soo ua faasao nei e le Alii. I le manatu o Iesu, aua, aua le taofia le
fafine, aua le faalavelave fua sei faatino le auaunaga ma le tautua, sei
fai le taulaga ua osi a le tina i1 le Atua.O lona uiga, e taua le manogi
lelei o le suauu faapea foi lona taugata, ae silisili ai ona taua, le agaga
o loo faia ma ofoina atu ai le auaunaga i le Atua. O le mea sili i le
manatu o le tina, o lea na ave mo le Atua.

O le mea pito sili lava ona lelei 1 le manatu o le tina, lea na osi taulaga
aiile Atua.

FAATINOGA O LE MATAUPU

Vaevae le autalavou i vaega elua, ona taumafai lea e faatino le tala mo
le 10 minute, o ina e aumai ai le lagona na faia ai e le fafine lenei le
galuega lelei 1 le Alii faaola.

A mae’a, fai se fesili se’i sufi ai lagona o Tupulaga e faailoa le taua,
ma le aoga o le mataupu i lenei aso sa.

AOTELEGA

Tupulaga Talavou, e iloa oe i mea e te faia, afai o mea lelei, e manatua
a oe i mea lelei, afai foi o mea leaga, e manatua lava oe i ia mea leaga.
O le galuega a le Atua o loo outou auauna ma tatou galulue ai, o le
galuega e faia i le loto lelei, e faatino foi i mea lelei ma mea sili aua
se viiga o le Alii. O le a le tofi, o le a foi le tiute e tuuina atu ma tuuina
mai, fai ma le faamaoni, fai ma le faacteete, faia ma le matau, faia ia
maua ai se viiga i le Atua, ona faapena lea ona manuia ma matagofie
a tatou taumafaiga uma.

O le upu faa-Samoa fai mai, “E au le inailau a tina.” A ia manatua, ia
au i mea lelei, ae le 0 mea leaga. Vaai foi i lenei tina, e ui ina faigata
ona maua sona avanoa i le Alii, ae na saili lava, saili sei maua, ona
faatino lea o lana tautua, e ui foi ina taugata, ae na ave lava.

Ia fapena foi 1 tatou Tupulaga, aua fo’1, o a tatou galuega e fai, 0o mea
lava ia e manatua ai 1 tatou, ao mea foi ia e faamasinoina ai i tatou. Ai
lava se manaia, o le uma atu o tatou taimi, ae oloo manatua 1 tatou i

ni lelei se tele sa tatou faia mo le Alii, ae leaga pe a tatou o atu, ae tuu
mea faa-le-lelei e fai ma faamanatu o tatou tagata.

ASO SA: 24 ME 2026

MATAUPU: TUPULAGA TALAVOU, ATIA’E INA UA
SA’0O MA TATAU LE TAIMI

TUSI FAITAU: Ieremia 22:1-9, 13-17

O se galuega manaia ma se galuega matagofie, se galuega lea e maea
tapena ma fuafua lelei. E vaai pe ua lava le tamaoaiga e faatino ai, e
fuafua foi pe ua lava le malosi e galueaina ai, ¢ vaai foi, pe ua
alagatatau ma talafeagai le taimi mo sea ituaiga o galuega, ae le gata
1 lea, ¢ vaai foi i e o le a faatinoina. Aisea? aua foi, a sese le taimi e
faatino ai, le lava le malosi o e galulue, poo le utiuti foi o le seleni, o
le upu moni lava, e iu ina alualu faaselemutu, e iu ina le tau lau o le
faamoemoe, ona maumau a lea o le taimi maumau le malosi. Ao le
taua lea o le mea alofa foaifua a le Atua i le tagata, o le mafaufau ola
e fuafua ma vaai ai, i le mea ¢ tatau i lea taimi ma lea taimi.

O le auina lea e le Atua o lana perofeta o Ieremia sei fai se upu ma se
faamatalaga i le tupu o loakima. Manatua foi, o loakima e le o se tupu
na filifilia e le Atua, e leai, ae na ala ona oo i le nofoalii o le malo, ona
ua faanofo ai e Nepukanesa ina ua ia faatoilaloina ma faatafeaina Iuta
1 Papelonia. O le saofai la a loakima e fai ma tupu o le malo Iuta, ua
nao o le tau lava, ae o faatonuga ma le faatamoeina o le malo, e sau

uma lea mai Papelonia. E nofo Ioakima 1 le nofoalii o Iuta, ae pule
mai e Nepukanesa le ola.

Le nofo toilalo la lea o Tuta ia Papelonia fai mai le tala, o le tasi lea o
taimi pologa ma le mafatia o le nuu, aua foi, e fai o le tau totogiina o
lafoga ia Nepukanesa ma le vaega, ae o le taumafaiga foi e faatino ma
faataunuu manao o le tupu o loakima. E ese foi le masausau ma le
malosi o le agiagi a loakima latou lea e fai i totonu o Iuta. Ua le gata
ina pule ma le faasaua, a ua pule foi ma le le alofa. Ua faafaigaluega
tagata ae le totogiina, ua ia fao faamalosi mea a le tagata mativa, ua
agaleaga i le tagata ua matua oti ma le fafine ua oti lana tane atoa ai
ma le tagata ese ua ia le amanaiaina. Ao le mea e pito sili ona leaga,
o le manao lea e fau se maota tele e nofo ai, aua foi, o loo iai lona
talitonuga, o le tupu a ia, e tatau ona afio I se maota matagofie.

Ua faaaoga lava e loakima lona tulaga tupu e saili ai lona tamaoaiga.
Ua faaaoga foi le malosi faa-le-tulafono, e faatino ai ona manao. O le
ala lea o le alaga o le perofeta, “Oi talofa I le ua faia lona fale ma le
amioletonu, ma ua faia ona potu aupitoaluga ma le amio le tatau; ua
fai fua e ia ma na auauna le la te tuaoi, ma ua le avatu ia te ia lona
totogi.

O lona uiga, e leai se leaga o 1ai 1 le fai o le manao o le tagata, peitai,
o le auala o loo faatino ai lea manao, o 1 o0 loo taatia ai le faamasinoga
a le Atua. Le faamasinoga lea ua faatutu nei ia loakima, le
faamasinoga e matua iloga ai ona maini le pa’u, aua foi, o ia lea o loo
nofo i le nofoalii, o ia foi la lea e tatau ona faia se mea e toamalie ai
le ola mapuitiga o le nuu mai le mamafatu o le avega o loo amo, o ia

sa tatau ona fuafua lelei, pe ua tala feagai lona manao, ma le tulaga o
loo iai tagata, vaai poo sao ma tatau le taimi e atiae ai. Ae paga lea, ua
ai ulu tuanai taisi, ua maua ula futifuti, a lele ua faapito manu ia tasi,
ua tuli tausio lava lana manu, ae ua galo ai le tiute ma le tofi sa tatau
ona ia faatinoina.

FAATINOGA O LE MATAUPU
Faitau atoa le Tusi Paia i le tusi faitau filifilia

Ona tuu lea o le avanoa e tatala mai ai le ato ponapona o le talavou
lava ia, 1 so latou lagona i le taua, ma le aoga o lenei mataupu mo i
latou.

AOTELEGA

Atia’e ina ua sa’o ma tatau le taimi. O le upu moni lava Tupulaga, e
leai a se tagata e manao e nofonofo i le mea e tasi, e leai foi se tagata
e manatu e ola i se olaga pumoomoo ma le pogisa, e leai, e taumafai
tagata uma e atiae o latou aiga, atiae a latou aulotu ma ekalesia faapea
nuu ma alalafaga, aua foi, o 1 e iloa ai le agai 1 luma o se aiga, e iloa
ai le laalaa i luma o se nuu ma se ekalesia, ¢ iloa ai foi, o loo iai le ola
a le Atua 1 totonu o sea faapotopotoga.

loe, e tauivi ma finau tagata uma ina ia atiae le soifua faa-le-tino ae
maise lava i le soifua faa-le-agaga. Ao le fautuaga, aua nei o tatou faia
e pel ona faatino e loakima, a ia faia ma le faamoemoe ma le
faalagolago 1 le taitaiga ma le faasinoga a le Agaga o le Atua. Ia faia
ma le alofa, faia ma le loto lelei, faatino i le agamalu galue ma le

faamaoni, o le upu moni lava, poo le a so tatou vaivai, o le a so tatou
mativa ma le le tagolima, e foai mai lava e le Atua le mamoe e osi ai
le taulaga. Atiae ina ua sao ma tatau le taimi.

ASO SA: 31 ME 2026
MATAUPU: MAPU ANE
TUSI FAITAU: Kenese 24:31.

FESOASOANI MO LE TAITAI

O le lagona vaivai ma le lelava, o faailoga ia ua manaomia e le tino
ma le mafaufau sina malologa. Ua moomia e le tagata se faasiliga
malosi ona o ni galuega mamafa poo ni taaloga foi sa feagai ai. Atonu
e faapena lagona o loo nofo ma Elisara le auauna faamaoni a
Aperaamo, lea na auina e le toeaina 1 Mesopotamia e saili mai se ava
ma lona atalii o Isaako.

I le molimau a le tusitala a Kenese, o le tasi lea o tala logologoa 1
totonu o le Feagaiga Tuai ona ole tautua matavela ma le tautua nofo
tuavae a Elisara i lona matai o Aperaamo.

O Elisara, o se tagata ua tele tausaga o auauna ia Aperaamo. O se
avauna faamaoni ma le faatuatuaina i soo se mea € manao ai le
toeaina. O le mafuaaga foi lea na ala ai ona tofia o ia e fai ma pule i
auauna uma a Aperaamo. Ae le gata i lea, ae o le faamaoni lava lea na
afua ai ona ac se tofa i le toeaina, ¢ avea Elisara ma ona suli na te

faaauauina lona gafa i le lalolagi, ina ua vaai atu ua sau lava le matua,
ae lei maua lava sona atalii.

“Maliu mai ia o oe ua faamanuiaina e le Alii, se a le mea ua e tu ai 1
fafo?” O upu ia a Lapana o loo faafeiloai atu ai ia Elisara le auauna
tane a Aperaamo ina ua taunuu lana malaga i le aiga o lona matai i
Mesopotamia. O le va o Kanana ma Mesopotamia, e tusa lea ma le
faselau lima sefulu maila lona mamao. O lona uiga, e umi lava se taimi
e alu ai se tagata I se feau ma toe foi mai.

O le filifiliaina la o Elisara e faatino le manao o Aperaamo, ¢ le o se
fuafuaga na faafuaveta ona fai, e le o se faamoemoe foi na faafuasei
ona tupu, e leai, ae ua o se lavasiga ua leva ona taatia i paga i le loto
o Aperaamo, aua lava se ¢ toaluaina lona atalii. O le faatinoina la e
Elisara o le manao o Aperaamo, o le faatinoga na faia ma le faamaoni.

Afai tatou te vaavaai faale-mafaufau i le malaga lenei, o le upu moni
lava, e le o se malaga faigofie, aua foi, e le gata ina mamao ma umi le
ala, ae o le tele foi o fita ma faigata e fetaiai ma le tagata faimalaga.
loe, e le gata o le au faomea ma tagata leaga e osofaia ma faatamaia
le faigamalaga, ae o le tele ma le anoanoai o faaosoosoga a nuu ma
aai e ui ane ai le malaga e ono mafai ona lafotuina ai le faatuatua ma
le faamaoni o le tagata malaga, ma iu ai ina ia lafoai ona faiva
alofilima, ae fai le mea e loto iai le tama a le loomatua.

E le faigofie le feau lea ua auina ai nei Elisara, peitai, o le tagata
faamaoni ma le tagata faatuatua i1 le Atua, o a fita ma faigata, o a
faafitauli ma faalavelave, ao mailei foi ma faaosoosoga a le tiapolo, e

le vaivai pe solomuli ai. E le faafiti foi pe palaai ai. Ae faatino pea le

galuega, faatino le auaunaga ma le tautua seia tau i lona iuga, aua foi,
o loo iloa mautinoa i lona loto, e le tuulafoaiina o ia e le Atua.

O le auaunaga ma le tuatua e tautoaluaina e le Atua. Ma o le upu moni
lava, a 0o ina taunuu, e lagona fiafia, e tupu le olioli, e lagona le agaga
faafetai, e vivii foi ma faamanu i le Atua. Aisea? Aua o le alofa ma le
agalelei o le Atua, ua ae malo ai le faatamasoaliiga a le auauna
faamaoni. E faapena le lagona na tupu ae ia Elisara ina ua taunuu i
Mesopotamia, “Ia faafetaia le Alii, o le Atua o lo’u matai o Aperaamo,
o le ua le tuua lona alofa ma lona faamaoni i lo’u matai; na ou i le ala,
ona taitaiina ai lea o au e le Alii 1 le fale o uso o lo’u matai.” O le
lagona fiafia ma le agaga faamanu, aua ua tau lau o le faamoemoe.
loe, o faiva talosia ma faiva tapuaia, e iu i le manuia. Poo a lava fita
ma faigata, o tiga ma puapuaga, o a foi mailei a le lalolagi e taumfai
e faafelavei mai, e le mafai e ia mea ona faalavelaveina le tagata ua
moni ma faamaoni lona soifua ofoina atu i le Atua. Aua o le soifua
lea, e faamanuia iai le Atua.

A lea ua valaau mai le matai, “Maliu mai ia oe le ua faamanuiaina, se
alemeauaetuaiifafo?” O le valaau e mapu maia, sei fai se malologa
ma se faasiliga malosi.

FAATINOGA O LE MATAUPU

O le avanoa mo tupulaga e faasoa ai i le taua o le mataupu. E tatau
ona iloa lelei e tupulaga le taua o le mapu ane, e faafouina ai le
malosi, maua ai mafaufauga lelei e faaauau ai tofi ma tiute o galulue
ma auauna ai. Ae le’o le alu faasolo atoa.

AOTELEGA

E taua lea foi vaaiga i le soifua ma le ola o tagata uma, aemaise i
tupulaga talavou, aua o le taimi o le masausau o le malosi faaalu vale.
Ae manaomia foi e le tino, mafaufau ma le agaga, le mapu ane teisi e
fai sina malologa, e saili malosi ai, ina ia maua le atoatoa o le tino ma
le mafaufau e faatino ai galuega ua valaauina ai, i soo se ala.

MANATU AOAOQO (Iuni, Iulai, Aokuso):

Toe sasa’a le fafao i le Talavou ma lona faasinomaga, Aganuu ma
Agaifanua.

FOLASAGA O LE MATAUPU

Faimai le mau a se tasi tagata atamai o le lalolagi, E iai a suiga eseese
e tupu i le lalolagi mai lea tupulaga i lea tupulaga. Culture evolves and
adapts from generation to generation. A leitioa a saafi le au faitau
laulu o le aganuu ma le agaifanua a Samoa, E sui lava faiga, ae tumau
a faavae.

O le faamoemoe lea o mataupu a le autalavou 1 lenei lua masina, ina
sei toe faaolaola le taua o sootaga i le faasinomaga o Talavou, ma le
aganuu ma lana agaifanua. E moni a au, e pei ona tau faailo i le
amataga. E sau a lea tupulaga ma lea tupulaga ma le suiga o aganuu
faavae, peitai, o le faaoloolomaau a lenei taiala mo tupulaga, ia aua
nei galo le toala fanau o mea ia, na faavae mai e tua’a, ua lagomau

mai tiasa, sa o latou toto le fatu lea ma tausi lona mamalu ia ola, ina
1a aoga ma ia faaauau lona taua ma le lelei € oo mai i nei ona po.

MANATU AUTU: Talavou ma lona faasinomaga i lana
aganuu i totonu o aiga.

FOLASAGA

O Aganuu ia na tau papalu ai le Samoa sa tauasa mai i le pologa, ma
le faigata na ola ai. o tu ma aga sa ola ai tuaa na faataoto ai faavae
mautu ia, mo le manuia lautele o le aiga. Peitai ua tau au ina leai se
taua i lenei taimi. Ma o le ala lea o le toe fafagu ai o nei mafaufauga
taua, ina se’i toe sasaa le fafao, ina ia mafai ona faatalanoa nei
mataupu, ina ia fai ma faamanatu i tupulaga talavou le taua, ma ia
taumafai e ola ai.

ASO SA: 07 IUNI 2026

MATAUPU: FAIGALOTU I AFIAFI
FESOASOANI MO LE TAITAI:

Tasi lea va’aiga e iloga ai aiga Samoa. O le faailoga foi lea o le ola
faa-kerisianoina o loo taoto ai le faavae o aiga samoa. O se avanoa e
fofo alamea ai le lotoifale o aiga. E pei ona faamauina i le tusi a
Teuterenome 1 lon mataupu e 6:7-8. “la e matua aoao soo ai i lau
fanau, ma ia e tautalatala a’i, pe a e nofo i lou fale, pe a e savali fo’i
i le ala, pe a e taoto, pe a e tula’i fo’i. la e tusi ai e fai ma faailoga i

lou lima, e avea foi ma pale i le va o ou mata.” Ma o le faamoemoe
laualuga foi lea o le faatalanoaga i lenei asosa. Ina sei toe sasaa le
fafao, e faamanatu ma faailoa le taua ma aoga o faigalotu a aiga i afiafi
uma.

O lona uiga, e le nao se tu ma se aga faa-kerisiano e iloga ai aiga. O
le aganuu sa momoli ai talosaga i le Atua e nai o tatou matua e
tautalatala ai mo le manuia o fanau, aiga, nuu ma le ekalesia.

Peitai ua 1 ai le faafitauli ua tupu i nei vaitau, ua tau au ina faigata ona
foia. Ma o le ala foi lea ua toe fafagu mai ai le taua o lenei mataupu,
ina ia iloa e tupulaga talavou le taua o le aganuu i totonu o aiga.

Ma o le fesootaiga lelei foi lea e foia ai faafitauli ua fetuleni mai nei
ma ua aafia ai le soifua ma le ola o tupulaga talavou.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona 1
ni mafuaaga ua tau au na galo ai lea vaega taua i totonu o aiga.
Ma se vaaiga lautele 1 lona taua, ma le aoga pe afai e faaauau,
ma faia pea lea aganuu masani, i totonu o aiga uma 1 lea aso,
ma lea aso.

e Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Ia faamanatu i tupulaga talavou, ala o manuia ua aeae ai nei, ona o le
tatalo a matua, i lea afiafi ma lea afiafi, ma lotu i vaveao. O le talavou
e tausi ma ola ai, o le talavou manuia lena. E faamanuia iai le Atua 1
lona olaga, e le na’o ia, ao lona aiga atoa.

ASO SA: 14 TUNI 2026

MATAUPU: VA O MATUA MA FANAU
FESOASOANI MO LE TAITAI

Tasi lea aganuu taua i totonu o aiga, o le vafealoaloa’i, ma le va tausi
1le va nonofo ai o matua ma fanau. O le sootaga e i ai ona tapu, peitai,
ua tele ina sosofa e fanau ma le iloa ai le taua o lea va, i le nofo ai ma
ola 1 le olaga nei.

Pe le o le tasi lea aganuu tatia foi 1 le Tusi Paia. Esoto 20:12.. “la e
ava i lou Tama ma lou Tina, ina ia faalevalevaina ai ou aso, i le nuu
o lea foaina mai e le Alii lou Atua ia te oe. ” E ui o le saafi faa-tulafono,
mo le va nonofo ai o le Atua ma lona nuu, 1 le va o fanau ma matua,
ae o le faamanatu e tata logo pea, e faamanatu ai i fanau le tatia o le
iloa 0 matua na soifua, ma ola ai i le lalolagi nei.

O le va o matua ma fanau, o le va e 1 ai ona sa ma ona tapu ¢ le tatau
lava 1 se tupulaga talavou ona soli.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona i
ni mafuaaga ua tau au na galo ai lea vaega taua i totonu o aiga.
Ma se vaaiga lautele i lona taua, ma le aoga pe afai e faaauau,
ma faia pea lea aganuu masani, i totonu o aiga uma i lea aso,
ma lea aso.

¢ Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Faamanatu ma faamalosi i tupulaga talavou, le taua o le iloa o le va
nonofo ai ma matua. O le iloa lava lea o le Atua. Aua o i laua o le ola,
o sui vaaia o le Atua na ala mai le ola. E tatau la ona ava ma mata’u,
ona le pine lea o lona taui i manuia o le Atua.

ASO SA: 21 IUNI 2026

MATAUPU: VA O LE TUAGANE MA LE TUAFAFINE
FESOASOANI MO LE TAITAI

Vaiaso na tea nei, sa o tatou talanoa ai i le va o matua ma fanau. O le
asosa lenei, o loo faaauau mai pea ona toe sasaa le fafao, sei toe
faamanatu ma faailoa le taua o nei aganuu i totonu o aiga. Ma o le

sootaga lelei lea i le faasinomaga o le tupulaga talavou. E le gata ina
ia iloa, malamalama, ma ia ola ai.

Upu a masani ona faalogo ai, o le 1’01 mata o le tuagane le tuafafine.
Ae faamalumalu ma tausi 1 le faaaloalo i lo la va nonofo ai.

Ma o se faafitauli tele foi lea o loo tupu pea i lea tausaga ma lea
tausaga. Ma ua le utu ai le loimata maligi, ma le loto mafatia i totonu
o0 aiga. Ae o le taua lea o lenei faamanatu, sei tatala mai le ato faasoa
o tupulaga i nei manatu taua. Ina ia faaauau ma faataua pea le mamalu
o lenei saofaiga i le va nonofo ai.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona 1
ni mafuaaga ua tau au na galo ai lea vaega taua 1 totonu o aiga.
Ma se vaaiga lautele i lona taua, ma le aoga pe afai e faaauau,
ma faia pea lea aganuu masani, i totonu o aiga uma 1 lea aso,
ma lea aso.

e Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Faamanatu ma faamalosi i tupulaga talavou, le taua o le iloa o le va
fealoaloa’i ma le va nonofo ai o le tuagane ma le tuafafine.



ASO SA: 28 IUNI 2026

MATAUPU: AGA FESOOTA’I LAUTELE
FESOASOANI MO LE TAITAI

O le aga-fesootai, o le aganuu faa-le aiga e tausi ma osiosi ai aiga i le
va nonofo ai. o tu ma aga masani e iloa ai le fealoaloa’i, ma le va tausi
lelei i totonu o aiga i soo se itu. E le gata i matua ma fanau, ae o le
aiga potopoto, ma tau aiga. E 0o a i tagata uma.

O le taua o le aga-fesootai lautele, e manino ai le vaai a le tagata laititi
i le tagata matua tusa pe le soo tino ma soo toto i le gafa tagata.

A lelei la ona tausi e tupulaga talavou, ma iloa le va nonofo ai i totonu
0 aiga, manatu a e le faapito mani ia tasi, i le vaai a le talavou ua
aoaoina lelei.

E ui a la e pei e le’o iloa lautele e tupulaga talavou le aga-fesoota’i
lautele, ae taua lenei mataupu sei toe sasaa ai le fafao, e tapena ai tacao
mo tupulaga. Aua o upu masani a, o ananafi e tapena ai le as0, ao nei
e tapena ai taeao.

Mataio 22:37a-38a. E te alofa atu i le Alii lou Atua ma lou loto atoa,
ma lou agaga atoa, ma lou manatu atoa... ... e te alofa atu i le lua te
tuaoi, ia pei o oe lava ia te oe..

O lona uiga, Ia aua nei iai se faailoga tagata, o se manatu faapito, o se
tusitusi lima, tetee, ma le faasausili 1 le va nonofo ai, ae 1a tausi i le
ava fatafata ma le alofa le va fesootai ai ma aiga, uo ma e masani.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona i
ni mafuaaga ua tau au na galo ai lea vaega taua i totonu o aiga.
Ma se vaaiga lautele i lona taua, ma le aoga pe afai e faaauau,
ma faia pea lea aganuu masani, i totonu o aiga uma i lea aso,
ma lea aso.

e Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Faamanatu i tupulaga talavou, le taua o le iloa o le aga-fesootai lautele
i le va nonofo ai ma aiga, ma soo se tagata. O le finagalo foi lena o le
Atua. Lea foi na saafi ai le Alii faaola, Ia outou fealofani. O le
fealofani, o le tasi na o upu e faamatala ai le ata atoa o le aga-fesootai
lautele. E tino mai i le nonofo ai o aiga, o nuu ma ekalesia, e fealofani.
Ae afua mai fea? O tatou tupulaga, ua ola i le alofa faa-le-Atua.

MANATUAUTU: SOIFUA TAUTUA O TUPULAGA
TALAVOU.

FOLASAGA:

O le mea taua a lea e faitauina ai le ola o le tupulaga talavou aoaoina
lelei lona mafaufau, e malosi lona tino, oa i le tamaoaiga faa-le-
Agaga, e fai ai le tautua i vaega e pei ona taua i lalo.

ASO SA: 05 IULAI 2026

MATAUPU: TAUTUAAII TOTONU O LE AIGA

FESOASOANI MO LE TAITAI:

Lea lava o loo faagasolo i nei masina, le manatu aoao filifilia e faasolo
al mataupu mo tupulaga talavou, sei toe sasaa le fafao i le
faasinomaga, o aganuu ma agaifanua i le valaauina o tupulaga
talavou.

Lea ua taoto ai nei le faamoemoe o lenei Aso sa, i le tasi lenei o
faasinomaga taua, o le aganuu tausi a le tama ma le teine talavou i
totonu o aiga. Ma e le taumate i le ete, le mau valaauina ua totofi ai
tupulaga e le Atua e galulue ma ofo ai le soifua e galulue ma auauna
e tautua ai.

Peitai, e tatau ona manino a au o fala i le soifua tautua o le talavou i
totonu o lona aiga. Ma o le faamoemoe lena o lenei mataupu faaauau,
ina sei tatala mai lagona ma le iloa o tupulaga, poo latou silafia le atoa
o le soifua tautua o le talavou 1 totonu o aiga.

E i ai le manatu, tasi lea faafitauli o loo tupu pea i lea tupulaga ma lea
tupulaga, o le le malamalama o tupulaga talavou i ala eseese o loo
taoto ai lo latou soifua tautua i totonu o aiga.

Ac o le mea e fia faataua, o le soifua tautua a le talavou e fai i totonu
0 aiga, o mea uma lava. e le faatilo laumata, e le vaavaai masei, e
onosa’i, e faapalepale, e tausi aiga lelei, ona ua ia te ia le alofa faa-le-

Atua e faia ai le tautua. E le tomumu, e le fai ma sasa i le aiga, ae
aumaia le fealofani ma le fealolofa a’i 1 totonu o aiga.

Mai fea nei faamanuiaga faa-tagata tautua? Afua mai i lou auai, ma
mulimuli ma le faatuatua faamaoni ia Iesu Keriso o le ua faaao iai le
faamoemoe o tupulaga talavou.

Faimai losua i lona nuu o Isaraelu ina ua fai ma taitai, pule outou poo
ai tou te auauna i ai, a o a’u ma lo’u aiga, matou te auauna i le Atua.

O le sini taua lea tupulaga. Ia faamuamua a le Atua, ona manuia lea o
isi mea uma o loo e manatu i ai mo lou aiga, ma o lau tautua sili lea,
ina ia avea oe ma losua e taitai lou aiga i le Atua.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona 1
ni mafuaaga ua tau au na galo ai lea vaega taua 1 totonu o aiga.
Ma se vaaiga lautele 1 lona taua, ma le aoga pe afai e faaauau,
ma faia pea lea aganuu masani, i totonu o aiga uma 1 lea aso,
ma lea aso.

e Ona tuu lea o le avanoa i vaega mo se sefulu minute e faasoa
al e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Ia manatua, e ala atu ii 1 a tatou mafutaga faa-autalavou faamanuiaga

o le soifua tautua i totonu o aiga. Ae e iloa le manuia ma faamanuiaga

o lena tautua ina ua fua mai i lau amio ua lelei, ma viia ai le Atua i
meauma ua faia.

ASO SA: 12 TULAI 2026

MATAUPU: TAUTUAITOTONU O LE NUU

FESOASOANI MO LE TAITAI

Afai o loo manino ma malamalama le soifua tautua o tupulaga i asosa
na tea nei, o le sootaga lelei lava lea e tauave foi i totonu o nuu ma
alalafaga.

O le talavou lava ia, o le vaitau o le masausau o le malosi faafouina i
aso uma. Le malosi lena ma le iloa. E tatau ona faaoga tatau lelei e
tautua ai le nuu. O le tautua la i le nuu, o le tautua e gagau ai le malosi,
o le tautua a faapaole ona faatino, e afatia ai aiga, mafatia ai le nuu,
ae silisili ona faanoanoa ai auauna a le Atua.

O lona uiga, e le tatau ona ta’u mamaina i le vaai a le tama ma le teine
talavou lona valauina faa-tagata-tautua o le nuu.

Peitai, e iai a vaivaiga faa-le-tagata e ala ai ona faaletonu le tautua a
tupulaga talavou. Ona o le le maua’a o le faatuatua, leai se onosa’i,
leai se faapalepale, ma le faatamala 1 lona lava ta’uleleia.

Ae faimai Paulo ia Tito 3:1, la e faamanatu atu ia te i latou, ia latou
usiusitai i alii sili ma faipule, ia gaua’i, ia nofo sauniuni foi i latou i
galuega uma...

O lona uiga, usitai, gaua’i ma faalogo lelei i e o fai ma faipule poo
taitai o nuu ma alalafaga, ma fai galuega lelei e tauleleia ai i luma o
le le Atua.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona 1
ni mafuaaga ua tau au na galo ai lea vaega taua i totonu o aiga.
Ma se vaaiga lautele i lona taua, ma le aoga pe afai e faaauau,
ma faia pea lea aganuu masani, i totonu o aiga uma i lea aso,
ma lea aso.

e Onatuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Ia manatua, e ala atu ii i tatou mafutaga faa-autalavou faamanuiaga o
le soifua tautua 1 totonu o nuu ma alalafaga. Aua le faatamala 1 lou
talavou. Aua le ola tetee pe a’a i le tui 1 le finagalo o e ua faima taitai
o le nuu ae faaoga tatau lou malosi e tautua ai i le faamaoni ma le
filiga, faamoemoe i le fesoasoani mai o le agaga o le Atua, ma fai
galuega lelei, ona manuia lea o ou faiva faa-tautua

ASO SA: 19 IULAI 2026

MATAUPU: TAUTUAAI I TOTONU O LE MALO

FESOASOANI MO LE TAITAI

E le tauilo ma faailoa le soifua tautua o tupulaga talavou i totonu o
malo. Tele galuega lelei i matagaluega ua maualuluga ai tulaga o nisi.
Afua ona manuia na tupulaga, e afua atu i mafutaga faa-le-autalavou.
Aua foi o 1 e faalototele, ma fesoasoani e momoli le feau.

Peitai, e le sologa lelei ai pea le folauga faa-tautua ai i le malo. Aisea?

O le ola faatamala, o nisi o tupulaga ua maua loa ula futifuti, galo le
punavai o loo tafe atu ai faamanuiaga o le soifua tautua ai i galuega a
le malo. O le punavai na sii ai ma faatietie i tulaga maualuluga.

Faimai Paulo i le Ekalesia 1 Roma 13:1-2. “la usiusitai tagata uma i
faipule silisili, aua e leai se pule pe a le mai le Atua, o pule uma lava
o loo fai nei, ua faatuina e le Atua. O lenei, o le na te tete’e i le pule,
ua tetee e ia le sauniga a le Atua.....

2

Lea la, a maua loa le avanoa e tautua ai mo le malo, ia fai e pei ona
tautua ai 1 aiga ma nuu, ma aoao mai ai le aposetolo o Paulo. Fai i le
faamaoni, faatuatua ma le faamaoni 1 le fesoasoani mai o le agaga o
le Atua, faaaloalo ma le loto maulalo.

Ia usiusita’i 1 e ua pulea galuega, ma ia faia le auaunaga i le alofa 1
so’o se tagata, ae le o le manatu faapito. la e alofa atu i le lua te tuaoi,
ia pei o oe lava ia te oe.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona i
ni mafuaaga ua tau au na galo ai lea vaega taua i totonu o aiga.
Ma se vaaiga lautele i lona taua, ma le aoga pe afai e faaauau,
ma faia pea lea aganuu masani, i totonu o aiga uma i lea aso,
ma lea aso.

e Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa 1 taitai o vaega taitasi, e faailoa ai so latou lagona.

AOTELEGA:

Ia manatua, e ala atu ii i tatou mafutaga faa-autalavou faamanuiaga o
le soifua tautua i totonu o le malo. Aua le faatamala i lou talavou.
Faaoga tatau lou malosi e tautua ai 1 le faamaoni ma le filiga,
faamoemoe 1 le fesoasoani mai o le agaga o le Atua, ona manuia lea o
ou faiva faa-tautua pe a maua lou avanoa. Aua nei fai ma viiga, ae
faamuamua le Atua.

ASO SA: 26 IULAI 2026

MATAUPU: TAUTUA AII TOTONU O LE EKALESIA

FESOASOANI MO LE TAITAI:

E le tau faamatalaina lo outou valaauina o le tama ma le teine talavou
ola ia Keriso. Le Keriso lea o loo tatou tautua ai.

Faimai le fetalaiga a le Alii Faaola, e pei ona faamauina i le Talalelei
ia lesu Keriso na tusia e loane 12:26, “4 fia auauna mai se tasi i ate
au, ia mulimuli mai o ia ia te au, o le mea oute i ai a’u, e i ai foi la’u
auauna, pe a auauna mai foi se tasi ia te au, ona viia lea o ia e le

’

Tama’

O lona uiga, e ala ona le tino mai la tatou tautua o lo’o fai i le Ekalesia,
ona ua e faasili a oe 1 ou lava manatu, ae galo ai le galulue faatasi. E
felagolagomai, e fesoasoani a’i e tausoa faatasi le talalelei a Iesu
Keriso.

O le soifua tautua ai a le talavou i le ekalesia, ¢ tautua a le auauna, e
faatauvaa, e le aiiga i le Atua. Ae tautala ana galuega i le ola ai i lana
tu, savali, tautala. Tautala 1 gagana a le tagata o le talalelei a Iesu, ae
le o le gagana a le fili o le lalolagi.

E te faatupu le leleiga, e puipui i1 lau ekalesia ma le faatuatuaga, e
faailoa le talalelei o le ola 1 tagata uma mo faamanuiaga a le Atua.

FAATINOGA O LE MATAUPU:

e Vaevae le autalavou i ni vaega se lua, faatalanoa ma faailoa le
aano o le mataupu, faailoa manino mai lava so latou lagona 1
ni mafuaaga ua tau au na galo ai lea vaega taua i totonu o aiga.
Ma se vaaiga lautele i lona taua, ma le aoga pe afai e faaauau,

ma faia pea lea aganuu masani, i totonu o aiga uma i lea aso,
ma lea aso.

e Ona tuu lea o le avanoa i vaega mo se sefulu minute e faasoa
ai e faalautele ai so latou manatu folasia. Ona tuu lea o le
avanoa i taitai o vaega taitasi, e faailoa ai so latou lagona.

AOTELEGA:

E taua le malamalama lelei o Tupulaga, i lona faiva faa-tagata tautua
1 le aganuu ma le agaifanua i lana tu, savali, tautala, o laei ia o lana
tautua i totonu o aiga, nuu, malo ma le Ekalesia.

O le auai i le aufaipese, autalavou, auai e fai feau ma auauna i ni
faatasiga a le au-lotu, o le tautua lava lena i le Ekalesia.

MANATU AUTU: Aganuu ma le Agaifanua

FOLASAGA:

Sei toe fofola le fala o le faamoemoe ola o la ta aganuu ma agaifanua
ua tau au ina mele e tupulaga talavou, lona taua ma le faavae o lona
faatinoina. Manatu le faamoemoe o le mataupu, o se faasinomaga e
ola ai le talavou, e tatau ai foi ona mitamita ai le loto ma le mafaufau
o le tupulaga talavou Samoa, aemaise la tatou Ekalesia i Samoa nei
ma atunuu € mamao.

O le faamoemoe o lenei masina atoa, ¢ taitasi lava le faatinoga e
talanoa ma faatino i vaiaso taitasi ina ia manino ma malamalama lelei
lona faatinoga, ma lona aoga mo tupulaga talavou.

Vaiaso muamua, o folafolaga o soo se faaaloaloga, vaiaso lona lua,
Saofaiga i totonu o le fale, 1 le taimi taunuu ai se au-malaga, ma malo.
Vaiaso lona tolu, Gasesega ma faafiafiaga ma le vaiaso mulimuli, o
Taaloga, ma faiva faa-samoa.

O le faamoemoe o lenei mataupu, ia tapena ai se aso aganuu mo le au-
talavou lava ia, ina ia faatino ma iloa ai le taua ma le aoga o ia vaega
o le faasinomaga mo tupulaga talavou.

ASO SA: 02 AOKUSO 2026

MATAUPU: FOLAFOLAGA O FAAALOALOGA
FESOASOANI MO LE TAITAI

O faaaloaloga faa-samoa, e le tasi ae atu lasi. E eseese foi ituaiga
faaaloaloga ma auala e faailo ai le maau a le milosia o paia o aiga, nuu
ma Ekalesia. Ma e tofu a foi nuu ma Ekalesia ma a latou faiga e
faatino ai le folafolaina o faaaloaloga.

Ae e 1 ai le manatu, tatou faaogaina le folafola sua, e faailoa ai
faaaloaloga o le faamoemoe a le autalavou.

FAATINOGA O LE MATAUPU:

1. Vaevae i vaega e lua le autalavou, ma ia faatino e sui uma o le
autalavou

Ia lelei le faatomuaga, talafeagai ma le faamoemoe.

E lua a mea e filifili ai le sui talavou.

Sua a le fai-faaipoipoga

Sua a le autalavou mai le isi autalavou na tou soo.

E tatau ona faaoga faalupega o nuu o le tou lava itumalo e
faatino ai.

NN

5. Filifili lelei faamasino, ma ave i ai ni kopi e silasila i ai.

6. Ia faaleo le faaaloalo i luma o le autalavou atoa, ma ia utagia
mea o lea ta’ua i lalo e fua iai ‘ai o sui taitasi.

v Ia maua lelei

v Lelei le leo

v Sa’o le faasologa

v Faatino 1 le puletasi tamaitai, ae ie ma le ula fala alii.

7. E manaia ae faaopopo faatasi 1 isi polokalame e pei ona avatu
1 le tusi, ma tapena lelei ai se faailoga mo le au e manumalo 1
le faaiuga o le tausaga.

AOTELEGA:

Ia iloa ma a’oa’oina lelei tupulaga talavou i le aganuu faa-samoa, aua
lo latou fatuaiga tausi, e tautua ai i soo se tafa, aiga, nuu ma le ekalesia
1 ona itutino uma.



ASO SA: 09 AOKUSO 2026 (Aso Sa o Tama)
MATAUPU: E TU MANU, AE LE TU LOGOLOGO
TUSI FAITAU: 1 Korinito 1:27-28

FESOASOANI MO LE TAITAI:

E mau eseese a le atunuu i le faamatalaina o le uiga o lenei alagaupu.
Peitai i le faaogaina ma faauigaina i mafaufauga o lenei Aso sa. O lo’o
talanoa ai i le tala i le tama pipili o Manu, ma lona uso o Logologo. O
i laua o le fanau a le isi foi tufuga, e saili fesoasoani i ai mo le
faaumaina o le fausiaina o le maota o le Tui-Aana Lilomaiava.

Faimai le tala e lei mafai ona faauma le galuega, ina ua tau’aso le fale,
ae paga lea, ua leai se tasi o alii tufuga e na te mafaia ona faafesoota’i
ma fafau le ‘aso agai i le ‘au’au o le fale.

O le ala lea o le saili fesoasoani ai o Leifi, le tufuga mai Aleipata, o
Moe mai Safata, Solofuti mai Lefaga, ma Segi mai Savaii.

Ina uva aami nei tama, ma fai le galuega, o Manu e pipili, ao Logologo
e atoatoa lona malosi. Ua sau na’o Logologo ma fai lana togafiti e le
manuia ai le galuega, ona aami lea o lona uso pipili, ma faatonuina ai
e Manu le au tufuga, ina ia aumai ni laau, o ni fue se tele e fau ai le
fata e oo lona umi i le ‘au’au o le fale. Ma faia ai le galuega aua ua
mafai ona fafauina aso i le ‘au’au o le fale.

A’OA’OGA O LE TALA:

v O le fetufaa’i ma le saili fesoasoani, € manuia ma tino ai le
faamoemoe lelei.

v Aua le manatu faatauvaa.

v Amanaia le tagata faatauvaa ma vaivai.

PINE FAAMAU:

O lea lava ua faaigoa ai lea fata e tufuga, o le Fata o Manu, poo le
Fata-Manu

Faaogaina i le Tusi faitau o le Tusi Paia. (1 Korinito 1:27-28).

O le upu a le aposetolo o Paulo i le Ekalesia i Korinito e faapea........
“a e peitai ua filifilia e le Atua mea valea a le lalolagi, ina ia faamaina
e popoto, ma mea vaivai a le lalolagi, ua filifilia ia e le Atua e
faamaina ai mea malolosi. Ua filifilia e le Atua ma mea maulalo ma
le faatauvaa i le lalolagi; e oo i mea e leai, ina ia lafotuina mea o i

.9

at.

Manu le tagata vaivai ma le faatauvaa i le manatu o le au-malolosi, ae
ua tonu ma sa’o ona manatu faalia i le galuega, ua tu ai le faila. Fausia
ai le Fata a Manu e faatini ai le faamoemoe mo le maota o le Tui-
Aana.

Ae talitonu e leo le tagata, ae o le faaogaina e le Atua o le vaivai ma
le faatauvaa o Manu le tagata pipili, e auala mai ai lona finagalo e tino
ai le faamoemoe o le galuega.

Manatu o le agaga foi lea o le aposetolo, e ala i le toe faamanatu ia
Korinito. E faatauvaa ma pei e valea i le manatu o le Eleni ma Iutaia
le maliu 1 le satauro o Iesu. Aua o le satauro o se faasalaga maulalo
ma faatauvaa i le vaaiga a tagata Iutaia. Peitai, o le maulalo ma le
faatauvaa lena na tapena ai e le Atua i le atoatoa e faaolataga mo tagata
uma.

O lona uiga, o le mea sa faatauvaa, ma inosia i le vaai a tagata, ae ua
avea nei ma auala e faailoa mai ai le mamalu ma le silisiliese o le Atua
i le lalolagi. Ua o tatou aeae ai nei ma saa i maa o malie, i le manuia
e 00 1 le faavavau.

AOTELEGA:

Faamanatu ma faailoa pea i tupulaga talavou, aua le manatu maulalo,
ma vaai faatauvaa i le isi ou uso a tagata. Tusa lava pe tauoloa, pe le
tauoloa 1 le vaaiga a tagata, ia amanaia so latou vaivai. Auala ma le
finagalo lena o le Atua. Faaogaina le faatauvaa i le vaaiga o tagata ma
le lalolagi, e aumai ai lona finagalo e manuia ai faamoemoega uma.

ASO SA: 16 AOKUSO 2026
MATAUPU: SAOFA’IGA I TOTONU O LE FALE I LE
TAIMI E TAUNU’U AI MALO
63

FESOASOANI MO LE TAITAI

O le saofaiga a faleupolu o tofiga a le atunuu, o le feiloaiga a uso
potopoto. O le taulaga e osi faatasi 1 le Atua i le taimi e to’ai taunuu
ai 1 fanua malo fegasoloa’i o Samoa. Ae tatau la ona lava tapena ai
tupulaga talavou i vaega uma e masani ai, € tatau ona taoto ai le
fesilafaiga i le taimi o saofaiga.

O le saofaiga foi, e iloa a pou o lauga, ma tala na faasa’osa’o e saili
mai ai le tofa tatala i alii o le nuu. Peitai o le galuega a ia o le fale, o
le tiute tauave a le tulafale.

Ma e iai le lagona, o se avanoa taua foi e tapena ai le tupulaga talavou
mo mea tutupu faafuase’i i le lumanai.

FAATINOGA O LE MATAUPU:

1. Vaevae i vaega e lua le autalavou.
2. la iloa le au-malaga, ma le nuu faatali.
3. Fai lelei le faatulima, 1 upu ma le gagana talafeagai e sula ai
lagona o le feiloaiga
4. Sufi ava, ma folafola ava. tapena lelei e vaega mea e tatau ma
i latou. O ai e aumaia ava, ao ai foi e sufi ma folafola ava.
5. Filifili a e le vaega ia a latou lauga, lauga usu, ma le lauga tali.
6. Faaoga faalupega o nuu o le itumalo lava ia.
7. Ia atoa lelei vaega o le lauga.
v Faatomuaga
v Paia ma mamalu
v Ava

64



v Faafetai i le Atua

4 Taeao
4 Faamatafi.

8. Ia mautinoa, o le lauga usu e faafitifiti ava, ao le lauga tali, e
vivii ava.

0. Ona pati loa lea o le alii tacao o le saofaiga.

AOTELEGA:

Ia lelei ona tapena nei vaega uma, e amata atu ai le iloa ma le
malamalama o le tupulaga talavou i le taua o le iloa, ola ai ma faatino
lea aganuu pea maua le avanoa.

ASO SA: 23 AOKUSO 2026

MATAUPU: GASESEGA MA FAAFIAFIAGA

FESOASOANI MO LE TAITAI

O Taumafa 1 gasesega, ma faafiafiaga faasamoa, o nafa tausi ma
aganuu tauave e faaauau e tupulaga talavou lona faatinoga ma lona
faiga, aua o lona lea faasinomaga 1 le faa-samoa. Ia iloa ona gasese
meaai tausami a matua, o matai ma tamalii, o tagata uma, seia 0o a 1
faifeau.

E le gata la o le lelei o le tautuaina o gasesega, malamalama ma iloa
ma lelei. Ae ia onomea foi 1 le faafiafia. O tu ma aga ia e iloa ai le

talavou talenia ma faaoga lelei le mafaufau e faatino ai soo se mea o
taoto ai la ta aganuu.

FAATINOGA O LE MATAUPU:

1. Vaevae i vaega e lua le autalavou

2. Tofu ma le meaai faa-samoa e faatino

3. Ao lei faatinoina le aganuu ma faafiafiaga 1 le aso o loo

atofaina e fatino ai le aso aganuu o tupulaga talavou, e tatau
ona tufa mai ai sei tofo.
E faaiu ai i le faatinoga lea, faafiafiaga faa-le-aganuu

5. Sasa, mauluulu, faataupati, siva a tamaitai, ma le taualuga.
6. Tapena lelei toniga a au taitasi.
AOTELEGA:

Faamanatu i tupulaga talavou le amio taupulea, faaaloalo i taimi uma
1 le taimi ma le aso o lea faatino ai lea faamoemoe.

Ia manuia le faamoemoe.

FAAMANATU TAUA

E leo atoa i lenei tusi se atoaga o aganuu ma agaifanua e pei ona ta’ua.
Ae ua nao se faamanatu ina ia toe faaosofia ai moegaluaga, 1 le
tupulaga talavou, e toe sasaa ai le fafao ma sei sila sa’aga i le taua o
1a mea, ua tau au ina mou atu, ma leiloa lona taua ma lona aoga. Ae e
tatalo a 1 le tofa faa-le-Atua o taitai o autalavou ina ia faatino ai lenei

faamoemoe i le manuia o le Atua. Aua na ona fai e faataunuu, ae ia
tapena lelei 1 le faamaoni ma le alofa i le Atua.

ASO SA: 30 AOKUSO 2026

MANATUAUTU: TUPULAGA, E TE TALITONU 1 LE
TOETU?

TUSI FAITAU: Mareko 16:1-8.

FESOASOANI MO LE TAITAI

O le tala i le Toetu mai o Iesu mai le oti ma le tuugamau, o le tasi lea
o eseesega tele o loo 1 ai, i le va o le talitonuga faakerisiano, ma isi
tapuaiga tetele o le lalolagi e pei ole Islam, Hinduism faapea le
Buddhaism. Aua foi, ¢ leai se tala o le Toetu a le Islam, e le talitonu
foi le Hinduism 1 le toetu mai o se tagata pe a oti, ae o le Buddhaism,
e matua leai, leai lava sana aoaoga e faatatau i le oti ma le toe ola mai
o le tagata. O le mafuaaga foi lena tatou te le maua ai ni faamaumauga
o se Toetu 1 totonu o a latou tusitusiga. loe, e le maua i le Koran a le
Islam, e le maua foi i le Veda a le Hinduism poo le Tripitaka a le
Buddhaism se tala i se Toetu. Tatou te fiu foi e saili se molimau
maumaututu o le toe ola mai o Mohammed, poo le toe tu mai Gotama
poo Buddha, e le maua. Aua foi, o le taimi lava na uma ai le ola o
tama ia, o le taimi foi lena na o ifo ai i le tuugamau, ma o iina lava, o
loo taooto ai seia 0o mai 1 le taimi lenei.

Peitai le talitonuga faakerisiano, pau a lea o le tapuaiga e iai lana tala
o le toetu, loe, nao lesu lava le tagata na ifo i le tuugamau, ae toe
soifua mai ai. Pau lava lea o le tagata ua toe tu mai nai e ua oti. Aua
foi, o0 ia 0 le Alo o le Atua, o ia o0 le Mesia na auina mai ina ia faaola i
le lalolagi. Faaola faapefea? E ala i lona soifua sasaa mai, na maliu ai
1 le satauro, na tanumia i le tuugamau, ae na manumalo ai i ia tiga uma
¢ ala lea i lona toe soifua mai. E le o se Iesu oti la lea tatou te faatuatua
iai, ae o le Keriso soifua, e le se Alii o le pogisa lea tatou te tapuai iai,
ae o le Atua o le malamalama. O le Atua Silisili Ese. O le Atua Faaola.

O le talitonuga faale feagaiga tuai, o le oti o le taui lea o le agasala, ae
o le oti foi, o le taunuuga lea o le ola o le tagata. E fanau mai, tupu ma
ola ae, faatino le tofi ma le tiute, a maea, alu I le tuugamau. O le
salalau mai la o le tala i le toetu o Iesu mai le oti ma le tuugamau, o
se tala na matua faateia ai le toatele o tagata, o se tala foi e le faigofie
ona taliaina e se isi, aua foi, e fou lea tala. Ae le gata I lea, ac e
feteenai, ma le talitonuga faale feagaiga tuai, lea o loo faavae ai
manatu ma lagona o tagata Iutaia.

Peitai, o le molimau a Mataio, Mareko, Luka ma Ioane, o nisi ia o
molimau maumaututu o le moni ma le faamaoni o le tala I le toetu mai
o lesu mai le oti ma le tuugamau. Aua foi, o tina nei o loo tautala agai
1ai le au fai evagelia, oi latou lava nei na muai vaai tino 1 le tuugamau
tuufua o le Alii. Ao oi latou foi nei na faalogo ma lagona le leo o le
agelu, “Aua tou te matatau, o loo outou saili ia lesu le Nasareta o le
na faasatauroina, e le o iinei, ua tu o Ia; ina matamata ia i le mea na
latou tuuina ai o ia

O le faamaoniga maoae lava lea o le tala i le toetu, o le faamaoniga
na amata mai totonu o le tuugamau. Ua le gata ina faailoa atu e le
agelu e ala 1 upu ma tala, ae ua toe tatalo atu foi, ua augani atu ina ia
0 mai € matamata, o mai € vaai i le mea na taoto ai le Alii, ina ia fai
ma molimau, e moni lava, e le o iai [esu i totonu o le tuugamau. Peitai,
o le faalavelave lea e tupu, o le ola le talitonu ma le ola masalosalo o
tagata. E faapena foi tina nei. O le upu moni, ua tele tausaga o vaavaai
1 le anoanoai 0 mea na faia e lesu, ua masani foi le faalogo 1 fetalaiga
a le Alii, o lona uiga, ua tatau ona iloa, e leai se mea e faigata i le Atua,
peitai, fai mai le molimau a Mareko, “Ona latou vave o atu ai lea i
fafo, ma sosola ese i le tuugamau; ua maua foi i latou i le gatete, ma
le ofo tele lava; ua latou le fai atu foi se upu i se tasi, aua ua matatau.
O foliga vaaia ia o le tagata e le talitonu i le mana o le faaolataga na
ala mai i le toetu o Iesu. Ae o le pumoomoo foi lena ma le papau o le
vaai faa-le-faatuatua o le tagata, I le faatofalaiga ma le galuega
maeaea o le faaolataga na saunia e le Atua.

FAATINOGA O LE MATAUPU

Tuu le avanoa 1 tupulaga talavou e faasoa mai ai o latou lagona i so
latou foi iloa 1 le tala o le Toetu o Iesu Keriso,

AOTELEGA:

E le masino le tele ma le anoanoai o faamaumauga o loo faamaonia
ai le moni ma le faamaoni ole tala I le toetu, e le gata I le au fai
evagelia, ae faapea foi ile molimau a le aposetolo o Paulo faapea I
latou uma o loo iai a latou tusitusiga I totonu o le Tusi Paia. Peitai, o

loo toatele pea le lalolagi o loo teena le tala I le toetu o Iesu, ae galo
69

ai, o le tala I le toetu, o le tala lava I le faaolataga a le Atua. O le tala
I le alofa le mavae ma le alofa tulituliloa o le Atua. O le tala I le alofa
faamagalo o le Atua. Le alofa lea na maosiosia ma masaesae a le Alii
talu le tagata. O le vaai la faa le mataupu silisili, o le afio mai o le
Atua e ala i1a Iesu Keriso, o le afio mai lava lea e maliu, aua foi, ana
le maliu Iesu e leai se toetu, ana le toetu foi le Alii, e leai se faaolataga.
O lona uiga la, o le tuugamau tuufua o le faamaoniga lea o le toe
soifua mai o lesu Keriso. Ao le Eseta, o le faamaoniaga lea o le
manumalo a’ia’i o le Alii mai le oti ma le tuugamau.

MANATU AUTU: Talavou ma le Tusi Paia

ASO SA: 06 SETEMA 2026 (Aso sa o le Talalelei)

MATAUPU: FAASOA MANUIA

FESOASOANI MO LE TAITAI

O le faamoemoe laualuga o lenei mataupu, ia mautu ma mauaa le
talitonuga, o le faatuatuaga faa-kerisiano. E ala i1 so latou faasoa mai
ma faailoa so latou taofi, i manatu e pei ona tuuina atu. Ma o lea
faaauau ai pea mo lenei masina atoa. A e tofu a le Aso sa ma le manatu
autu.

Ma e tatau foi ona faalautele 1 ni mau tusitusia o le Tusi Paia.

v O le Soifua atoa o Iesu Keriso, o le Talalelei lea o le alofa tunoa
o le Atua.

v O le Atua lava lea e Tasi, na faia le lagi ma le lalolagi
4 O Iesu Keriso, o le Alo pele e toatasi o le Atua, O lo tatou Alii
Faaola, O Ia o le Atua liutino tagata.

FAATINOGA O LE MATAUPU:

1. Tapuaiga e amata ai

2. Faafeiloai le autalavou

3. Faailoa le faamoemoe o le mataupu: (O LE FAASOA
MANUIA, Suesuega i le Tusi Paia)

4. Vaevae i vaega e lua le autalavou- tai tasi aoaoga e faaoga mai
1 vaega taitasi.
5. Filifili lo latou taitai, ona tuu lea iai o le 10 minute e tapena ai

la latou folasaga.

6. A maea, toe tuufaatasi le autalavou, faailoa o latou manatu e
ala 1 taitai filifilia, ona fetufaa’i ai lea.

7. Tuu le avanoa i le faifeau, poo le au mautofi o le autalavou e
faasoa ai 1 mataupu.

AOTELEGA:

la faamanatu 1 tupulaga talavou le taua o a’oa’oga ua su’esu’e ma
faasoa ai- ia faamausali atili ai pea lo latou soifua auauna, ma le ola
faatuatua faamaoni i le Atua, acmaise o le Ekalesia.

Ia faamanatu i le au-talavou le taua o aoaoga ua suesue i ai, ia
faamausali atili ai lo latou ola faatuatua i le Atua, e fai ai ma auauna
o lana ekalesia.

71

ASO SA: 13 SETEMA 2026

MANATU AUTU: FAASOA MANUIA
FAAMANATU MO LE TAITAI

O le faamoemoe laualuga o lenei mataupu, ia mautu ma mauaa le
talitonuga, o le faatuatuaga faa-kerisiano. E ala i so latou faasoa mai
ma faailoa mai o so latou taofi i manatu e pei ona tuuina atu. Ma o lea
faaauau ai pea mo lenei masina atoa. A e tofu a le Aso sa ma le manatu
autu.

Faalautele 1 ni mau o le Tusi Paia.

v O 1 latou uma o e faatuatua i le Atua, e toe faatuina mai i latou
faatasi ma le Atua i le ola e faavavau.

v O le Tusi Paia, o le tusi o le ola, e faapoto, e a’0a’o, e faatonu
ai foi i tatou.

v E mafuta mai pe le Agag Paia i taimi uma. E tetee i le agasala,

ae faamalosi i le Ekalesia.
FAATINOGA O LE MATAUPU:

1. Tapuaiga e amata ai

2. Faafeiloai le autalavou

3. Faailoa le faamoemoe o le mataupu: (O LE FAASOA
MANUIA, Suesuega i le Tusi Paia)

4. Vaevae i1 vaega e lua le autalavou- tai tasi aoaoga e faaoga mai
1 vaega taitasi.

5. Filifili lo latou taitai, ona tuu lea iai o le 10 minute e tapena ai
la latou folasaga.

6. A maea, toe tuufaatasi le autalavou, faailoa o latou manatu e
ala 1 taitai filifilia, ona fetufaa’i ai lea.

7. Tuu le avanoa i le faifeau, poo le au mautofi o le autalavou e
faasoa ai i mataupu.

AOTELEGA:

Ia faamanatu 1 tupulaga talavou le taua o a’oa’oga ua su’esu’e ma
faasoa ai- ia faamausali atili ai pea lo latou soifua auauna, ma le ola
faatuatua faamaoni i le Atua, aemaise o le Ekalesia.

Ia faamanatu i le au-talavou le taua o aoaoga ua suesue i ai, ia
faamausali atili ai lo latou ola faatuatua i le Atua, e fai ai ma auauna
o lana ekalesia.

ASO SA: 20 SETEMA 2026

MANATU AUTU: FAASOA MANUIA
FAAMANATU MO LE TAITAI:

O le faamoemoe laualuga o lenei mataupu, ia mautu ma mauaa le
talitonuga, o le faatuatuaga faa-kerisiano. E ala i so latou faasoa mai
ma faailoa mai o so latou taofi 1 manatu e pei ona tuuina atu. Ma o lea
faaauau ai pea mo lenei masina atoa. A e tofu a le asosa ma le manatu
autu.

Faalautele 1 ni mau o le Tusi Paia.

v A fia muamua, mulimuli. A fia pule, fai ma auauna.

v O tagata uma e agasala, e manaomia le togiola na faia e lesu,
ma le toe fanaufouina i le Agaga Paia

v O le Ekalesia, o le tino o Keriso 1 le lalolagi

FAATINOGA O LE MATUPU:

1. Tapuaiga e amata ai

2. Faafeiloai le autalavou

3. Faailoa le faamoemoe o le mataupu: (O LE FAASOA
MANUIA, Suesuega i le Tusi Paia)

4. Vaevae i vaega e lua le autalavou- tai tasi aoaoga e faaoga mai
1 vaega taitasi.

5. Filifili lo latou taitai, ona tuu lea iai o le 10 minute e tapena ai
la latou folasaga.

6. A maea, toe tuufaatasi le autalavou, faailoa o latou manatu e
ala 1 taitai filifilia, ona fetufaa’i ai lea.

7. Tuu le avanoa i le faifeau, poo le au mautofi o le autalavou e
faasoa ai 1 mataupu.

AOTELEGA:

Ia faamanatu 1 tupulaga talavou le taua o a’oa’oga ua su’esu’e ma
faasoa ai- ia faamausali atili ai pea lo latou soifua auauna, ma le ola
faatuatua faamaoni i le Atua, aemaise o le Ekalesia.

la faamanatu i le au-talavou le taua o aoaoga ua suesue i ai, ia
faamausali atili ai lo latou ola faatuatua i le Atua, e fai ai ma auauna
o lana ekalesia.

ASO SA: 27 SETEMA 2026

MANATU AUTU: FAASOA MANUIA
FAAMANATU MO LE TAITAI:

O le faamoemoe laualuga o lenei mataupu, ia mautu ma mauaa le
talitonuga, o le faatuatuaga faa-kerisiano. E ala i so latou faasoa mai
ma faailoa mai o so latou taofi i manatu e pei ona tuuina atu. Ma o lea
faaauau ai pea mo lenei masina atoa. A e tofu a le asosa ma le manatu
autu.

Faalautele 1 ni mau o le Tusi Paia.

v O a’u nei o le ala, upu moni ma le ola

v Ua fanau mai lesu Keriso ia Maria le taupou. Na
faasatauroina, o lona toto na faamagaloina ai a tatou agasala.

v E iai le faamasinoga ma le amiotonu a le Atua i meauma

FAATINOGA O LE MATAUPU:

1. Tapuaiga e amata ai
2. Faafeiloai le autalavou

3. Faailoa le faamoemoe o le mataupu: (O LE FAASOA
MANUIA, Suesuega i le Tusi Paia)

4. Vaevae 1 vaega e lua le autalavou- tai tasi aoaoga e faaoga mai
1 vaega taitasi.

5. Filifili lo latou taitai, ona tuu lea iai o le 10 minute e tapena ai
la latou folasaga.

6. A maea, toe tuufaatasi le autalavou, faailoa o latou manatu e
ala 1 taitai filifilia, ona fetufaa’i ai lea.

7. Tuu le avanoa i le faifeau, poo le au mautofi o le autalavou e
faasoa ai 1 mataupu.

AOTELEGA:

Ia faamanatu i tupulaga talavou le taua o a’oa’oga ua su’esu’e ma
faasoa ai- ia faamausali atili ai pea lo latou soifua auauna, ma le ola
faatuatua faamaoni i le Atua, aemaise o le Ekalesia.

Ia faamanatu i le au-talavou le taua o aoaoga ua suesue 1 ai, ia
faamausali atili ai lo latou ola faatuatua i le Atua, e fai ai ma auauna
o lana ckalesia.

ASO SA: 25 OKETOPA 2026
MATAUPU: TAUTUA FIA MATAI
TUSI FAITAU: Ioane 13:1-12,

FESOASOANI MO LE TAITAI

O le tautua fia matai, e le o se tautua e lelei i le maitau ma le vaai a le
Samoa. Pe a fua i ai i le uiga o le upu, pe a talatala ma faamatala lona
taotoga, e iloa manino ai lava uiga le lelei, e oia ai le va nonofo o
tagata uma.

O le mea ia mautinoa, ¢ tele tautua faasamoa, o le tautua matavela,
tautua tuavae, tautua upu, tautua toto ma isi lava. Peitai, o le
faamoemoe lava ia o le mataupu i lenei Aso sa, sei vailiili le agaga ma
le ata moni o le tautua fia matai.

O lona uiga, o le tautua fia matai, o le tagata tautua fia mata muamua,
e faasili au pule, e fao malo, e fia iloa, e fia tagata ma fia sili le faiga
o lana tautua, ina ia maua ai sona tamaoaiga, ¢ pei o le oa, ma le tulaga
1 le sosaiete, ma le mamalu. Ma e iai le manatu o le faafitauli lea o loo
taoto 1 le tala 1 toe taimi o Iesu ma lana au-soo 1 le lalolagi.

FESOOTAIGA MA LE TUSI PAIA

Faimai le tala ina ua tula’i Iesu i le latou ‘aiga faamavae ma ona so’o,
ua to ‘ese lona ofu tatapuvae, o lona lea tulaga mamalu, ae sulu i lona
sulugatiti, laei faa-tautua sei mulumulu 1 vae o ona so’o. Na iloga ai
lava le tagata tautua fia matai i le saofaiga a le au uso, ina ua oo ia
Peteru. Faimai Peteru e mulumulu ma lona tino atoa.

Manatu ia o le tagata fia mata muamua, fia iloa ma fia mapo 1 le
mamalu o le Alii faaola. Ua le manatu a 1 isi ona uso, ae ua fia sili atu
nai loo isi.

Faimai Iesu, leai, tau a o ou vae e mulumulu ae mama ai le tino atoa.
AOTELEGA:

Lea ua faamanatu mai le mataupu o lenei Aso sa, tupulaga talavou e
le lelei le tagata e tautua fia matai. E fia iloa, fia mata muamua ma fia
sili atu nai loo isi. Ae fai le tautua i si mea manumanu ua maua i ou
lima. E iai foi lo tatou tacao, e avea ai i1 tatou ma matai i aiga, poo s0o
se valaauina lava ua finagalo i ai le Atua. Ae aua le vave.

ASO SA: 01 NOVEMA 2026

MATAUPU: O OE MA LE TUSIPAIA

FESOASOANI MO LE TAITAI.

O le faamoemoe o lenei mataupu, o le suesueina o le iloa ma le agavaa
o tupulaga talavou i le anofale o le Tusi Paia. O se avanoa e iloa
manino ai le tulaga o 1 ai le iloa ma faitau Tusi Paia o Tupulaga
talavou.

E 10 a fesili mai le Tusi Paia i lea vaiaso ma lea vaiaso 1 Aso sa taitasi,
e faia ai la tatou mataupu. Ma e faaauau pea ia Novema atoa.

FAATINOGA O LE MATAUPU:

1. Vaevae le autalavou i vaega e lua

2. E faalau e le taitai fesili taitasi o le mataupu ae tali mai e sui
taitasi o au e lua fesili. O le sui e muamua sa’o lana tali, o le
‘au foi lena e ave 1 ai le togi.

Faavasegaina o ai o le Taliga fesili.

L. Tali sa’o atoa- (2)
II. Sa’ona o se vaega- (1)
1. Tali e sese- (leai se ai)

4. Fuafua lelei e le Taitai, le tofia o sui maii au e lua e talia fesili,
ma fesuisuia’i tagata tali 1 fesili.

5. Ma e faaoga ai le masina atoa i fesili e 10 i le asosa e tasi,.

6. Fautuaina foi tupulaga lau susuga i le taitai, e le faaogaina Tusi
Paia.

FESILI:

1. O a Feagaiga ua vaevaeina ai le Tusi Paia?
v Feagaiga Tuai ma le Feagaiga Fou

2. O le Penetatuka, o tusi ¢ lima muamua o le Tusi Paia. Oa ia
tusi, ao ai foi na tusia?
4 Kenese, Esoto, Levitiko, Numera, Teuterenome.
v Sa tusia e Mose

3. O ai e ana upu nei? Ma le tusi o le Tusi Paia o loo faamauina
ai? “Faauta, o le faalogo e sili lea i le taulaga, ma le usiusita’i
esilileaile ga’o o le mamoe po’a.”
v O upu a le perofeta o Samuelu (1 Samuelu 15:22)

4. O ai uo taufaasese e toatolu a lopu?
4 O Elifasa, Pilitati ma Sofara.

5. Lautusi e fia o Salamo o loo faamauina ai saafiafiga o Isaraelu

mo lerusalema, ao aumau i latou i Papelonia?
v Lautusi o Salamo e 137.

6. E tolu a mea o loo taua i le Tusi Paia e le maoona lava i latou.
Oa ia mea?

v O le manava ¢ le fanau, o le eleele e le malie 1 vai, ma
le tuugamau. (Faataoto 30:15e-16.

7. O fea o le Tusi Paia o loo faamauina ai upu nei... “O lenei, ia
e manatu le na faia oe i ona po o lou taule’ale’a, a o le’i 0o
mai aso leaga, a o0 le’i oo mai foi tausaga e te faapea ai. e leai
so’u fiafiaiai.”

v Failauga 12:1.
8. O le ale ulua’i faamanuia a Iesu 1 lana lauga i luga o le mauga?
v “Amuia e matitiva i le Agaga; aua e o latou i le Malo
o le lagi.”
9. E fia tusi o le Feagaiga Tuai?
v E 39

10. O ai le tagata o loo faatatau i ai le fetalaiga a Iesu? “E lelei i
lea tagata pe ana le fanau mai o ia.”

v O Iuta le Sekara (faalata) Mataio 26:24-25

FAAMANATU TAUA:

Faamaumau lelei ai o au taitasi, taoto lea i lau susuga 1 le taitai, mo le

faamaopopoina faatasi i le maea ai o lenei mataupu, mo ai faaopopo
a au taitasi 1 le faaiuga o le tausaga.

ASO SA:

08 NOVEMA 2026

MATAUPU: O OE MA LE TUSI PAIA

FAAMANATU MO LE TAITAI

O le faamoemoe o lenei mataupu, o le suesueina o le iloa ma le agavaa
o tupulaga talavou i le anofale o le Tusi Paia. O se avanoa e iloa

manino ai le tulaga o iai le iloa ma faitau Tusi Paia o Tupulaga talavou.

E 10 a fesili mai le Tusi Paia i lea vaiaso ma lea vaiaso, 1 asosa taitasi,

e faia ai la tatou mataupu. Ma e faaauau pea ia Novema atoa.

FAATINOGA O LE MATAUPU:

1. Vaevae le autalavou i vaega e lua

2. E faalau e le taitai fesili taitasi o le mataupu ae tali mai e sui
taitasi o au e lua fesili. O le sui e muamua sa’o lana tali, o le
‘au foi lena e ave 1ai le ai.

3. Faavasegaina o ai o le Taliga fesili.
L Tali sa’o atoa- (2)
IIL. Sa’o na o se vaega- (1)
I1I. Tali e sese- (leai se ai)

4, Fuafua lelei e le Taitai, le tofia o sui mai i au e lua e talia fesili,
ma fesuisuia’i tagata tali 1 fesili.

5. Ma e faaoga ai le masina atoa i fesili e 10 1 le asosa e tasi,.

6. Fautuaina foi tupulaga lau susuga i le taitai, e le faaogaina Tusi
Paia.

FESILI:

1. O ai le perofeta e ana upu nei. “Aue a’unei! Aua ai a fano; aua

0 a’u o le tagata laugutu leaga, o a’u foi matou te mau faatasi

ma le nuu laugutu leaga; aua ua iloa i o’u mata le Tupu o le

Alii 0 au.”

v O Isaia (Isaia 6:5)

I le mau a Mataio, o loo faamatalaina ai le gafa o Iesu amata

mai ia Aperaamo, seia 0o i lona fanau mai. E fia augatupulaga

mai ia Aperaamo seia 0o ia lesu?

v E 42 (Mataio 1:17)

O le a le poloaiga sili, na fetalai mai ai Iesu?

4 E te alofa atu 1 le Alii lou Atua ma lou loto atoa, ma
lou agaga atoa ma lou manatu atoa. (Mataio 22:35-36)

O ai foi le igoa o le tane muamua a Herotia, ao le’1 toe nonofo

ma le tupu o Herota?

v O Filipo le uso o Herota (Mataio 14:3-5)

O le a le ulua’i faailoga na faia e Iesu o loo molimau ai le

Evagelia a loane?

v O le liliuina o le suavai e fai ma uaina ai le tausamaaga
1 Kana i Kalilaia.

E fia tusi o le Feagaiga Fou?

v E 27 Tusi o le Feagaiga Fou

O ai na faamaloloina Paulo ina ua taia 1 le malamalama o lesu

Keriso?

v Anania (Galuega 9:3-16)

O lea le Penetekoso?

v O le aso lea na auina a’e ai e Iesu Keriso le Agaga Paia
i luga o ona soo ma le au faatuatua uma sa Ierusalema.
E fai ma fesoasoani i le feau ma le galuega o le
Talalelei a le Atua.

0. Ta’u mai igoa o lavalava na ofu ai Ioane le papatiso ma meaai

na ‘ai ai?
v Lavalava- fulufulu kamela ma le fusipau i lona
sulugatiti
v Meaai- se akerise ma le meli vao (Mataio 3:4)
10.  Olelau olive o lo’o taua i le tusi o kenese, o le faailoga lena
o lea?
v O le faailoga o le ola fou, o le lalolagi fou, ua ola ma

ua to’a 1 lagi lelei le folauga.
FAAMANATU TAUA:

Faamaumau lelei ai o au taitasi, taoto lea i lau susuga i le taitai, mo le
faamaopopoina faatasi i le maea ai o lenei mataupu, mo ai faaopopo
a au taitasi 1 le faaiuga o le tausaga.

ASO SA: 15 NOVEMA 2026

MATAUPU: O OE MA LE TALA FAASOLOPITO O LE
TALALELEI I SAMOA

FAAMANATU MO LE TAITAI.

O le faamoemoe o lenei mataupu, o le suesueina o le iloa ma le agavaa
o tupulaga talavou i le anofale o le Tala faasolopito o le taunuu ai o le
Talalelei i Samoa. O se avanoa e iloa manino ai le tulaga o iai le iloa
o Tupulaga talavou i le tala-faasolopito o le Ekalesia ma le Talalelei.

FAATINOGA O LE MATAUPU:

1. Vaevae le autalavou i vaega e lua

2. E faalau e le taitai fesili taitasi o le mataupu ae tali mai e sui
taitasi o au e lua fesili. O le sui e muamua sa’o lana tali, o le
‘au foi lena e ave iai le ai.

3. Faavasegaina o ai o le Taliga fesili.
L. Tali sa’o atoa- (2)
II. Sa’o na o se vaega- (1)
II1. Tali e sese- (leai se ai)
4. Fuafua lelei e le Taitai, le tofia o sui mai i au ¢ lua e talia fesili,
ma fesuisuia’i tagata tali i fesili.
5. Ma e faaoga ai le masina atoa i fesili e 10 i le asosa e tasi,.
6. Fautuaina foi tupulaga lau susuga i le taitai, e le faaogaina ni

notes o le Tala faasolopito o loo aooga ai.
FESILI: Tala-faasolopito o le taunuu ai o le Talalelei i Samoa

1. O ai le perofeta fafine samoa lea ma valoia le ao o le malo o
Samoa, tali 1 lagi se ao o lou malo?
v Nafanua

2. O ai Malietoa lea na malaga ia Nafanua e saili ai sona
matupalapala?
v Malietoa Fitisemanu
3. O ai na aumaia le Talalelei 1 Samoa?
v Toane Viliamu ma Papu (Barff)
4. O le a le tausaga na taunuu ai le Talalelei?
v 1830

5. O fea o Samoa na taunuu ai le Talalelei? O lea le uluai tacao o
le Talalelei 1 Samoa?
v O Sapapalii
v Tacao nai Mataniu Feagai ma le Ata

6. O fea le atunuu e omai ai nei Misionare, ma le igoa o le
faalapotopotoga faa-misionare e omai ai?
v O Peretania
v L.M.S (London Misionary Service)

7. O ai la sa taliaina le taunuu mai o le Talalelei 1 laufanua o
Samoa?
v Malietoa Vainuupo poo Vaiinuupo

8. E i ai tagata Samoa na malaga faatasi mai ma misionare, o ai
igoa o lenei ulugalii, ma le nuu e omai ai?
v Fauea ma Puaseisei

0. O le a le igoa o le vaa na folau mai ai nei misionare?
v Savali o le Filemu

10. O fea le motu ma le nuu na maliu fasia ai [oane Viliamu?
v O Eromaga 1 le Niu Eperiti poo Vanuatu.

FAAMANATU TAUA:

Faamaumau lelei ‘ai o ‘au taitasi, taoto lea 1 lau susuga i le taitai, mo
le faamaopopoina faatasi i le maea ai o lenei mataupu, mo ai faaopopo
a au taitasi 1 le faaiuga o le tausaga.

ASO SA: 22 NOVEMA 2026

MANATUAUTU: SUESUEGA FAA-LE-TUSI PAIA

TUSI FAITAU: Roma 12: 1-8

FESOASOANI MO LE TAITAI:

O Roma o le Ekalesia e le’i faatuina e Paulo, ac manatu nisi o le au
suesue, sa faatuina e ni tagata [utaia ma ni tagata o nuuese sa i
Ierusalema i le aso o le Penetekoso. O tagata sa liliuina e le mana o le
Agaga Paia i le Salamd ma le faatuatua i le Talalelei ia Iesu Keriso.
(Galuega 2:10)

O Roma o le laumua lea o le malo tele (empire) o Roma, ma sa pulea
le lalolagi i lea vaitau. Tele faafitauli sa aafia ai tagata o le Ekalesia.
Aua o le totonugalemu lea o le malo, e 1 ai uma faatusa ma malumalu
o atua faapaupau o le malo, aemaise o tu ma aganuu eseese mai atunuu
uma o loo pulea e Roma.

O le mea ia mautinoa, o le malosi ai o puleaga ia faa-le-malo o Roma
na fai ma ala e faafefe ai ma faamatau i tagata kerisiano uma i lea
vaitau.

Lea la o loo tusi ai Paulo e pei foi ona iai le mataupu o loo faaoga nei
i le suesuega. O LE OLA I LE OLAGA FAA-KERISIANO, E LE
FAIGOFIE MO KERISIANO I ROMA. Peitai, o le aioi lena a le
aposetolo, e le faigofie ae ia ola ai pea i aso uma i le olaga faa-
kerisiano lena.

FAATINOGA O LE SUESUEGA

v Vaevae 1 vaega ¢ lua le autalavou, ma faailoa iai galuega ua
saunia atu

v 15 minute le umi e faatino ai a latou suesuega, ona tuu lea o le
avanoa 1 au taitasi e tolaulau ai tali ma suesuega i luma o le
autalavou

v Ia manino se feau faaleagaga o momoli mai ai i so latou
manatu faalia

v Mafai foi ona faaoga se pese, tauloto ma soo se faatinoga lava

e faalautele ai le feau o le suesuega

v Faaiu 1 se saunoaga a lau susuga i le taitai, e faamanino ai le
taua o le iloa ma malamalama lelei o tupulaga i le olaga o le
Kerisiano moni.

FAAVAA O LE TUSI MO VAEGA

1. VAEGAI:
2. VAEGA 2:

Roma 12:1-2
Roma 12:3-8

GALUEGA AVAEGAE LUA

VAEGA 1: Roma 12:1-2

Faitau manino le tusi faitau, ona tali lea o fesili o lea tuuina atu, tuu
1al ma ni 1si mau sii mai le Tusi Paia atoa e lagolago ai la latou manatu
1 le mataupu.

I. O lea le uiga o le alofa mutimutivale o le Atua, ma lona
fesootaiga ma le aioi atu a le aposetolo o Paulo i le Ekalesia 1

Roma. la outou tuuina atu o outou tino i le Atua, o le taulaga
ola, ma le paia, ma le malie, o le mea lea e tatau ai ona outou
faia.

2. O lea le uiga o le fuaiupu 2a? Aumai se feau taua mo tupulaga
i nei ona po e tusa ai ma le mau tauave IA OLA TA KERISO?

VAEGA2: Roma 12:3-8

1. Faamatala le uiga o le alofa tunoa o le Atua, ma le fesootaiga
ma le upu a Paulo i le fuaiupu e 3. Aua le faasili le manatu o
se tasi i le mea ua tatau ona manatu ai, a ia mama le manatu,
ia tusa ma le tofiga o le faatuatua ua taitasi ma tofu ai mai le
Atua.

2. Faamatala meaalofa o le alofa tunoa o le Atua. O loo i le
fuaiupu e 6-8.

IA MANUIA LE SUESUEGA

ASO SA: 29 NOVEMA 2026

MANATU AUTU: SUESUEGA FAA-LE-TUSI PAIA
TUSI FAITAU: Roma 12: 9-21
FAAMANATU MO LE TAITAI:

O Roma o le ekalesia e le’i faatuina e Paulo, ae manatu nisi o le au
suesue, sa faatuina e ni tagata Iutaia ma ni tagata o nuuese sa i

Ierusalema i le aso o le Penetekoso. O tagata sa liliuina e le mana o le
Agaga Paia i1 le Salamo ma le faatuatua i le Talalelei ia Iesu Keriso.
(Galuega 2:10)

O Roma o le laumua lea o le malo tele (empire) o Roma sa pulea le
lalolagi i lea vaitau. Tele faafitauli sa aafia ai olaga o tagata o le
Ekalesia. Aua o le totonugalemu lea o le malo e i ai uma faatusa ma
amlumalu o atua faapaupau o le malo, aemaise o tu ma aganuu eseese
mai atunuu uma o loo pulea ¢ Roma.

O le mea ia mautinoa, o le malosi ai o puleaga ia faa-le-malo o Roma
na fai ma ala e faafefe ai ma faamatau i tagata kerisiano uma o le
ekalesia.

Lea la o loo tusi ai Paulo e pei foi ona iai le mataupu o loo faaoga nei
i le suesuega. O LE OLA I LE OLAGA FAA-KERISIANO, E LE
FAIGOFIE MO KERISIANO I ROMA. Peitai, o le aioi lena a le
aposetolo, e le faigofie ae ia ola ai pea 1 aso uma 1 le olaga faa-
kerisiano lena.

FAATINOGA O LE SUESUEGA

v Vaevae 1 vaega e lua le autalavou, ma faailoa iai galuega ua
saunia atu

v 15 minute le umi e faatino ai a latou suesuega, ona tuu lea o le
avanoa 1 au taitasi e tolaulau ai tali ma suesuega i1 luma o le
autalavou

v Ia manino se feau faaleagaga o momoli mai ai i so latou

manatu faalia

v Mafai foi ona faaoga se pese, tauloto ma soo se faatinoga lava
e faalautele ai le feau o le suesuega

v Faaiu 1 se saunoaga a lau susuga i le taitai, e faamanino ai le
taua o le iloa ma malamalama lelei o tupulaga i le olaga o le
Kerisiano moni.

FAAVAA O LE TUSI MO VAEGA

1. VAEGA1: Roma 12:9-14
2. VAEGA2: Roma 12:14-21
VAEGA 1: Roma 12:9-14
1. O a ni uiga lelei faa-kerisiano o loo ta’ua i le fuaiupu e 9, ma

le 10, na fetalai ai Iesu 1 ona soo ina ia o latou faia ma ola ai?
(Tusi fesoasoani: Ioane 13:34-35, 15:12-14)

2. O le fuaiupu e 13 o lo’0 ta’ua ai e Paulo i le ekalesia i Roma,
ina ia tufatufa atu ni a latou mea 1 le mativa o le au paia, ma ia
tausisi 1 le alofa 1 tagata ese.

v O le fesili? Oa ni vaega taua o le soifua auauna a le tatou
ekalesia o loo ai lea auaunaga taua. Ma o le a se taua i le atiina
a’e o le ekalesia i le faa-le-tino ma le faa-le-agaga?

VAEGA 2: Roma 12:14-21

1. O le fuaiupu e 14, o loo ta’ua faalua ai e Paulo 1 le Ekalesia 1
Roma, ina ia faamanuia atu 1 e faasaua ia te i latou, ac auaile
fetuu.

L. O lea se aoaoga a lesu i lana lauga faa-amuia i luga o
le mauga e tai uiga faatasi ma ia upu a Paulo? (Mataio
1I. O lea sou manatu, o se mea fetaui le faasaua mai ae

faamanuia atu? O lea le mea e tatau ona paleni ona fai?
IA MANUIA LE SUESUEGA

Faamanatu taua mo Tupulaga talavou

ASO SA: 06 TESEMA 2026

MATAUPU: TUPULAGA, UA I A TE’l TATOU LE
ATUA

TUSI FAITAU: Isaia 7:10-16

FESOASOANI MO LE TAITAI

O le tusi lea na tatou faitauina mai le feagaiga tuai, o le vaitau lea o le
nofoia e le tupu o Aasa o le nofoalii o le malo o Iuta. I le tala
faasolopito o le nofoaiga a le tupu lenei, fai mai, o le tasi lea o taimi
o le fesouaina ma le le mautonu o le nuu o le Atua talu ai le tele o
faafitauli o loo tulai mai I le lalolagi 1 lea foi vaitau,

O le vaega la o le tusi lea na tatou faitauina, o le fautua lea a le perofeta
o Isaia ia Aasa ina ia fai 1 le Atua mo se faailoga e faamaonia ai, o loo
au le Atua ma ia, 1 lana tetee atu lea ia Isaraelu ma Suria. “Ia e fai mai

se faailoga e faia e le Alii lou Atua, ia e fai mai se mea i lalo, poo se
mea i luga.” Peitai, e lei mafai le tupu ona fai o lea tulaga, ona la o
loo iai lona masalosaloga, pe o se mea moni lenei mea ua fai mai ai le
perofeta, pe o se faaosoosoga foi poo le mea ea o loo saili mai e le
Atua pe o lea le malosi o lona faatuatua o loo iai, “Ou te le fai atu
lava, ou te le faaonoono i le Alii.” O le uiga lea ma le natura o le
tagata, o le musu lea e faatigaina seisi. Poo le a lava le mamafatu o se
avega, ao le a foi le ogaoga o se mafatiaga e oo iai, e taumafai lava i
lona lava malosi e fai ai, peitai, e le o le finagalo lea o le Atua. O lona
lava finagalo ina ia tatou o atu ia te ia i s0o se mea tatou te vaivai ai.

E le taumate na fai si umi o fai le feutanaiga lea a le Atua ma Aasa, e
a le Atua e fai mai ia Aasa ina ia fai atu i se faailoga, ae a Aasa lava ia
e leai. Fai mai, e leai. fai mai 1 se faailoga, e leai lava. O leumi la o le
faasoa lea, o le tupu foi lea o le ita o Isaia, aua foi, o lea lava e foliga
mai e le talia e Aasa le finagalo o le Atua. O lea lava e faaulumalo ma
faatau matatao 1 le tupu i le Atua. “Ina faalogologo maia le aiga o
Tavita, Se mea itiiti ea ia te outou ona faatigaina o tagata, tout e
faatigaina ea lo’u Atua?” E pei o loo faapea atu I[saia, Le aiga o Tavita,
o le a le tou manatu, tou saga faatigaina ea o le a le Atua, a lailoa le
Alii e alofa mai, ae outou saga faaonoono lava ia te ia. Vaai la outou,
poo le a lo outou mumusu i se faailoga, e fai lava e le Atua le faailoga
ia te outou, tou te iloa ai, e le mafai lava ona tuulafoaiina i tatou e le
Atua. Le faailoga lea, “Faauta, e to le taupou, ma fanau mai se tama
tane; na te faaigoa foi ia te ia o Emanuelu.” O le uiga o le igoa
Emanuelu, o loo ia tei tatou le Atua. God is with us.

Iloa lelei e Isaia le tulaga o loo agai iai le nuu ma le taunuuga e oo iai.
O le taua ma Suria ma Isaraelu e le taunuu lea, aua foi, fai mai le Atua,
ua na oni siusiu aulama na ona pupusa lava, ae leai se mea o iai. Ae e
mulimuli ane ona 0o mai lea o le malosi o Asuria. Le malosi la lea, e
le pupusa faasiusiu aulama, ae e mumu saesae, e matua iloga lava ona
faatamaia mea uma, le malosi lea na te saveuina le filemu ma le ola
sololelei o le nuu e ala lea i le faatafunaina o le aai e pele io latou loto
ma agaga. E faatafeaina foi i latou 1 nuu ese, e fai ma pologa a le malo
tele, e ola saisaitia foi e pei ona iai anamua i le nuu o Aikupito.

Peitai, e le tuulafoaiina lava e le Atua ona tagata, a oo i le atoaga o
tausaga, ona faapea lea ona ia auina mai le na te faasaolotoina le nuu
mai ona noanoataga uma lava. Le Mesia lea ua valoia nei e Isaia, le
mesia e fanau mai le taupou, e igoa foi o ia 0 Emanuelu, o le faailoga
o le auai mai o le Atua i ona tagata, o lona mafuta mai lea e ala i lona
liutino tagata, ua afio mai ma ua militino ma”1 tatou atoa ai ma le
faaolataga ua na saunia e ala lea 1 lona soifua foai mai.

FAATINOGA O LE MATAUPU

Tuu le avanoa i tupulaga talavou e fai mai ai le faasoa i le taua o lenei
mataupu i le soifua ma le ola o tupulaga talavou.

AOTELEGA

Tupulaga talavou, o se feau lea a le talalelei moi tatou. O loo ia tei
tatou le Atua. E le tau fesiligia le auai mai o le Atua i le soifua ma le
ola o le tagata, e le fesiligia foi lona faatasi mai i taimi uma o le lou
soifua ma lo tatou ola. A lea tatou te iloa lava i le gasologa o le olaga

1 lea aso ma lea aso. Se anoanoai o ana faamanuiaga o loo tatou
vagaia, ao le fau ma soloi foi o le tamaoaiga o loo tatou maua, ac a le
ola ma le malosi o loo faatino ai feau ma galuega, ao le mafaufau lelei
foi e fefuafuaai ai le mea lelei ¢ ao ina faia, ma le mea le lelei e le
tatau ona fai. E le masino le tele ma le anoanoai o faailoga a le Atua
o loo tatou vaaia e faailoa mai ai ia tei tatou o loo tatou mafuta faatasi
ma le la. Ao le faailoga pito sili lava lea ona matamata tetele, o lona
liutino tagata lea e ala i le pepe o le Kerisimasi. Le tama meamea na
fanau mai le fale o manu, na fanau mai i le taupou.

ASO SA: 13 TESEMA 2026
MATAUPU: O LE MALAMALAMAI LE POGISA
TUSI FAITAU: Isaia 9:1-7

FESOASOANI MO LE TAITAI

O le valaau alofa ma se faamalosiau, 1 le tagata ua lagona le popole
ma le le mautonu, o se faalototele ma se faamafanafana i le ua
fememeai ma ua palaai. Ao se faamalamalamaaga foi i le tagata ua
matua pogisa le lalolagi ma le olaga o loo ola. loe, o le valoiaina o le
afio mai o le Mesia, o se taumafaiga lea a le perofeta, sei tau
faato’ato’a ma tau faafilemu i le loto fefevale o le tagata o le malo
Iuta, ona o le faamalumalu mai o le tau faamatau a le malo Isaraelu
faapea lana paaga o Suria.

O le mataupu la lea na tatou faitauina, o le faamalosiau lea ma le
faalaeiau a le perofeta e tusa ma tiga o loo feagai nei ma le nuu. “A e
le po pea i le nuu ua puapuagatia; faapei ona ia faaleaogaina anamua
o le nuu o Sepulona ma le nuu o Nafatali; e faapea ona ia
faamamaluina ai i lona po amuli; o le ala i le vai, o le mea i tala ane o
Ioritana, o Kalilaia o nuu ese.

E pei o loo faapea atu Isaia. Iuta, ia onosai, ia toa le tai ma ia mau pea
le toovae, aua nei iai se mea e gase a ia fifilemu. O a fita, o a faigata,
o le a foi le maemaea o Asuria ma ana faiga o loo fai, aua le popole,
se e le umi, ae faamoemoe i le Atua, taulai lau vaai ma lau maitau i le
lumanai, aua e iai le taimi o le Atua na te faia ai le mea sili mo tatou.
loe, e ui ina ufitia 1 tatou 1 le ao pogisa, ae e iai le taimi e tafia ai le a
ao, ona tatou iloa lea o le malamalama o le Atua e matua pupula mai
ia tei tatou, e faamalamalamaina le pouliuli o loto ma agaga taitoatasi.
O le malamalama e gausia le amo o le avega, aveesea foi le sasa nai
le ua, faapea foi le tootoo ale ua saua ia te ia. Aua e fanau mai moi
tatou le tama, ua foaiina mai moi tatou le atalii, ei lona ua le malo, e
igoa foi o 1a, o le Silisili Ese, o le Faipule, o le Atua malosi, o le Tama
o le faavavau, o le Alii o le filemu.

Tautala le perofeta agai 1 le lumanai, le malamalama o le Atua e
faamalamalamaina uma ai le lalolagi, e le gata ina susulu mai ma lofia
ai le lalolagi atoa, ae faapea foi ona susulu i totonu o le loto ma le
agaga o le tagata, e faamalamalamaina le pogisa o loo faatauasoina ai
mata faaleagaga ina ia mafai ona iloa atu le mamalu ma le pule aoao
a le Atua.

FAATINOGA O LE MATAUPU

Tatala le avanoa i tupulaga e faasoa mai ai i le eseesega o le
malamalama ma le pouliuli o loo talanoa ai le perofeta.

Faailoa le lagona o le tagata lava ia e tusa ai ma le mataupu.
AOTELEGA

I le vaitau o le faatalitali ile afio mai o le pepe o le Kerisimasi. O le
upu moni lava, e le masino le tele o mea o loo faafatiatamai i le soifua
auauna ma le ola tautua i le Atua e ala i lana galuega, e masino foi le
anoanoai o faalavelave ma mea fai e ke gata i totonu o aiga ae faapea
foi i nuu ma alalafa, atoa ai ma faafitauli tau le tagata lava ia, e oo a
iai tatou tupulaga talavou, o ia mea uma, e tele lava ina pouliuligia ai
o tatou lalolagi, ma ua faapena ona tupu ai le popole ma le le mautonu,
e tupu ai le atuatuvale ma le fememeai, ma e oo ai lava ina sese a tatou
faaiuga e fai 1 nisi o taimi, aua foi, ua tatou fua a tatou faaiuga i mea
e gata ai la tatou vaai, ao le fautuaga a le perofeta o Isaia, e le po pea
se nuu, o mea ¢ tutupu 1 le soifua ma le ola, ua na oni galu e faafua
ae le fati, ua na ona pupusa ae le mu ai se mea.

O lea va i fanua le malamalama e ala 1 le fanau mai o le Mesia, o le
tama na valoia. E le toe iai se pogisa, ae ua malama atoa le lalolagi 1
ave malolosi o lea Talalelei ma ua ola ai tagata uma.

